
İstanbulun ev sahibliyi etdiyi 22-ci 
Dünya Neft Konqresi çərçivəsində iyulun 
10-da prezidentlərin tədbiri keçirilib.

AZƏRTAC-ın xüsusi müxbiri xəbər 
verir ki, Azərbaycan Respublikasının Pre-
zidenti İlham Əliyev tədbirdə iştirak edib.

Konqres ötən il iyulun 15-də Türkiyə-
də baş verən hadisələr zamanı həlak olan 
şəhidlərin xatirəsinin bir dəqiqəlik sükutla 
yad olunması ilə başladı.

Dünya Neft Şurasının sədri Cozef 
TOT 1933-cü ildə yaradılan bu qurumun 
dünya neft sektorunun bütün sahələrini 
əhatə etdiyini və hər üç ildən bir keçiril-
diyini bildirdi. Bu dəfə İstanbulda “Enerji 
gələcəyimizə körpülər” devizi altında təş-
kil olunan 22-ci Dünya Neft Konqresinə 
100-dən çox ölkədən 50 nazirin, 5 min-
dən çox dövlət nümayəndəsinin və şirkət 
rəhbərlərinin qatıldığını deyən Cozef Tot 
Konqres çərçivəsində aparılan müza-
kirələrin faydalı olacağına əminliyini ifa-
də etdi.

Türkiyənin enerji və təbii sərvət-
lər naziri Berat ALBAYRAK Konqresə 
ev sahibliyi etməyin Türkiyə üçün qü-
rurverici olduğunu deyərək Moskvada 
keçirilən son Konqresdən sonra bir çox 
işlərin görüldüyünü, mühüm nəticələ-
rin əldə olunduğunu bildirdi. Son illərdə 
Türkiyədə neft-qaz sektorunun inkişafı ilə 
bağlı görülən işlərdən danışan nazir ener-
ji sahəsinə artan tələbatın ödənilməsinin, 
özəl sektorda yatırımların həcminin artı-
rılmasının, milli enerji siyasətinin təməl 
prinsiplərinin gücləndirilməsinin diqqət 
mərkəzində saxlanıldığını vurğuladı. Qar-
şıda duran vəzifələrdən danışarkən Berat 
Albayrak boru kəməri layihələrinin geniş-
ləndirilməsinin də əhəmiyyətinə toxundu, 
qlobal enerji layihələrində Türkiyənin hər 
zaman təbii müttəfiq olacağını bildirərək 
dedi:

- Bakı-Tbilisi-Ərzurum, TANAP, 
TAP, “Türk Axını” və Şərqi Aralıq Dəni-
zi qaz layihələri Türkiyənin və Avropanın 
təbii qazla təchizatı mənbələrinin şaxələn-
məsi baxımından çox əhəmiyyətlidir. Tür-
kiyə enerji sektoruna yatırılan investisiya-
ların artırılmasında maraqlıdır.

Sonra müasir dövrdə həyatın və sivi-
lizasiyanın mənbəyi olan enerjinin əhə-
miyyətinə həsr olunan videoçarx nümayiş 
etdirildi.

Bolqarıstanın Baş naziri Boyko BO-
RİSOV çıxışında Balkan regionunda neft-
qaz sektoru baxımından önəmli mövqeyə 
malik olan ölkəsinin gələcəkdə Avropanın 
təbii qazın paylanması mərkəzinə çevril-
mə ehtimalının böyük olduğunu bildirdi 
və bu məsələdə Balkan regionunun əhə-
miyyətindən danışdı. O, Azərbaycandan 
gələn təbii qazın qəbulu və ötürülməsində 
də Bolqarıstanın önəmli rol oynadığını 
diqqətə çatdıraraq bildirdi:

- Avropaya Azərbaycan, Rumıniya 
və Rusiya ilə yanaşı, Bolqarıstan vasitə-
silə də təbii qaz nəql etmək imkanımız 

olacaq. Bununla bağlı 1 milyard kubmetr 
qazın nəql edilməsi üçün Azərbaycan ilə 
müzakirələr aparmışıq. Biz qaz anbarları-
mızın daha da inkişaf etdirilməsi ilə bağlı 
əlimizdən gələni edəcəyik.

Albaniyanın Baş naziri Edi RAMA 
da neft-qaz sektorunun inkişafı sahəsində 
ölkəsinin böyük imkanlarının olduğunu, 
bu baxımdan Balkan regionunda önəmli 
məntəqəyə çevrildiyini bildirdi. Neft-qaz, 
ümumiyyətlə, enerji sektorunda Albaniya-
nın böyük perspektivlərindən danışan Edi 
Rama Xəzərdən gələn enerjinin 2020-ci 
ildə Avropaya çatacağını və Albaniyanın 

da təbii qazın qitəyə ötürülməsində önəm-
li məntəqə olduğunu dedi, enerji sahəsin-
də fəaliyyət göstərən şirkətləri ölkəsinə 
sərmayə qoymağa dəvət etdi.

“Dünyada önəmini qoruyub saxlayan 
enerji sektorunun müasir dövrdə ölkələrin 
və xalqların mənafeyinə xidmət etməsi 
vacibdir”, - deyən Türkiyənin Baş naziri 
Binəli YILDIRIM bu sahədə ölkəsinin 
həyata keçirdiyi tədbirlərdən danışdı, 
enerji təhlükəsizliyinin siyasi problem-
lərinin həllinə, sülhün təmin olunması-
na xidmət etməsinin vacibliyini bildirdi. 
Binəli Yıldırım Türkiyənin Azərbaycan 
və Gürcüstan ilə birgə həyata keçirdiyi 
Bakı-Tbilisi-Ceyhan və Bakı-Tbilisi-Ər-
zurum neft-qaz layihələrinin önəmini vur-
ğulayaraq dedi:

- Regional əməkdaşlığın nə dərəcədə 
önəmli olduğunu Azərbaycan və Gürcüs-
tanla birgə həyata keçirdiyimiz Bakı-Tbi-
lisi-Ceyhan və Bakı-Tbilisi-Ərzurum 
neft-qaz kəmərləri layihələri ilə regiona və 
dünyaya nümayiş etdirdik. Bu əməkdaşlı-

ğı hazırda “Cənub Qaz Dəhlizi” layihəsi 
çərçivəsində həyata keçirdiyimiz  Trans- 
Anadolu qaz boru kəməri (TANAP) la-
yihəsi ilə də davam etdiririk.

TANAP-ın gələn il istifadəyə veril-
məsi nəticəsində Türkiyə hər il Azərbay-
candan əlavə olaraq 6 milyard kubmetr 
təbii qaz alacaq. Bundan başqa, 2020-ci 
ildən etibarən bu xətt vasitəsilə Avropaya 
10 milyard kubmetr qaz ixracı məsələsi 
gündəmdə olacaq.

Sonra Türkiyənin dünya enerji xə-
ritəsində oynadığı roldan bəhs edən növ-
bəti videoçarx göstərildi. Videoçarxda 

Türkiyənin mədəniyyətindən, geosiyasi 
mövqeyindən, bu ölkənin bölgədə sülhün 
və təhlükəsizliyin qorunmasındakı rolun-
dan danışıldı. Qədim zamanlarda İpək 
Yolunun kəsişməsində yerləşən Türkiyə-
nin bu gün enerji kəmərlərinin kəsişdiyi 
nöqtədə durmasının əhəmiyyəti vurğu-
landı.

Hazırda enerji təminatının ölkəsinin 
xarici siyasətində ən önəmli yerlərdən 
birini tutduğunu deyən Serbiya Prezi-
denti Aleksandr VUÇİÇ bu məsələ ilə 
bağlı gələcəyə yönələn tədbirlərdən da-
nışdı, beynəlxalq əməkdaşlığın diqqət 
mərkəzində saxlandığını bildirdi. Etibarlı 
enerji tədarükünün Serbiya üçün xüsusi 
önəm daşıdığını deyən Aleksandr Vuçiç 
ölkəsinə ixrac olunan mavi yanacağın 
həcminin artırılması ilə bağlı tədbirlərin 
görüldüyünü vurğuladı, alternativ enerji 
mənbələri ilə bağlı həyata keçirilən si-
yasətin Serbiyanın gündəmində olduğunu 
diqqətə çatdırdı.

Dövlətimizin başçısı tədbirdə çıxış 
etdi.

Azərbaycan Prezidenti 
İlham Əliyevin çıxışı

- Əziz qardaşım, hörmətli Prezident 
Rəcəb Tayyib Ərdoğan.

Hörmətli xanımlar və cənablar.
Qardaş Türkiyə torpağında yenidən 

olmağımdan çox məmnunam. Fürsətdən 
istifadə edərək, qardaş türk xalqına sülh, 
rifah, tərəqqi arzulayıram.

Prezident Ərdoğana minnətdaram 
ki, məni bu Konqresə dəvət etdi. Mənə 
göstərilən qonaqpərvərliyə görə də min-
nətdaram.

Türkiyə bu gün dünya miqyasında 
böyük bir gücdür. Türkiyə dünya gün-
dəliyinin bir çox məsələlərində həlledici 
sözə malikdir. Bütün bu uğurlar mənim 
qardaşım Prezident Ərdoğanın liderliyi 
ilə əldə edilibdir. Bu gün Türkiyə uğur-
la, sürətlə inkişaf edir. Türkiyə Prezident 
Ərdoğanın liderliyi ilə çox böyük və 
şərəfli yol keçmişdir. Bugünkü toplantı 
bunun təzahürüdür. Türkiyə gücləndikcə 
biz də güclənirik, biz də sevinirik. Für-
sətdən istifadə edərək qardaş türk xalqı-
na bütün Azərbaycan bacı-qardaşlarının 
səmimi salamlarını çatdırıram.

Türkiyə və Azərbaycan bütün 
məsələlərdə bir-birinin yanındadır. Bi-
zim əməkdaşlığımız çoxşaxəlidir və 
bütün sahələri əhatə edir. O cümlədən, 
enerji sahəsində Türkiyə-Azərbaycan 
əməkdaşlığı, işbirliyi bir çox önəmli 
strateji layihələrin icrasına imkan verdi. 
Onların arasında Bakı-Tbilisi-Ceyhan 
neft kəmərini, Bakı-Tbilisi-Ərzurum qaz 
kəmərini və TANAP layihəsini xüsusi 
qeyd etmək istərdim. Bu layihələr nəinki 
regionumuzun, dünyanın enerji xəritəsi-
ni yenidən tərtib etdi.

Azərbaycan qədim neft diyarıdır. 
Əslində biz hesab edirik ki, Azərbaycan 
neftin vətənidir. Çünki dünyada sənaye 
üsulu ilə ilk dəfə neft 1846-cı ildə məhz 
Azərbaycanda, Bakıda çıxarılmışdır. On-
dan bir əsr sonra - XX əsrin ortalarında 
yenə də dünyada ilk dəfə olaraq dənizdən 
neft Xəzər dənizinin Azərbaycan sekto-
runda Azərbaycan neftçiləri tərəfindən 
hasil edilmişdir. Lakin o vaxt Azərbay-
can müstəqil deyildi və biz təbii sərvət-
lərimizdən tam istifadə edə bilmirdik. 
Ancaq müstəqillik dövründə Azərbaycan 
xalqı öz taleyinin, öz təbii sərvətlərinin 
sahibi oldu. Müstəqillik dövründə bu tə-
bii sərvətlər ölkəmizin inkişafına, xalqın 
rifah halının yaxşılaşmasına xidmət et-
məyə başlamışdır. Müstəqilliyimizin ilk 
illərində - 1994-cü ildə Azərbaycan ilk 
dəfə olaraq Xəzər dənizindəki karbohid-
rogen yataqlarını xarici sərmayədarların 
üzünə açdı.

(Ardı 2-ci səhifədə)

BU SAYIMIZDA

İctİMAİ MƏSlƏhƏtlƏşMƏlƏr 
şUrASI fƏAlİYYƏtİnİ genİşlƏnDİrİr

VAşİnqtonDA trAnS-XƏZƏr forUMUnDA 
AZƏrBAYcAnIn VƏ regİonUn StrAtejİ 
ƏhƏMİYYƏtİnDƏn BƏhS eDİlİB

ABŞ-ın paytaxtı 
Vaşinqtonda  26-27 
iyun tarixlərində 
Trans-Xəzər Şərq-Qərb 
Ticarət və Tranzit Fo-
rumu keçirilib.

qonşU ölkƏYƏ BeYnƏlXAlq SUlArA 
çIXIş üçün SU korİDorU VerMƏlİDİr

Çin Xalq 
Respublika-
sının Şenzen 
şəhər Regional 
İqtisadi Əmək-
daşlıq Asso-
siasiyasının 
prezidenti Çen 
Zhiyonq və iş 
adamların-
dan ibarət nümayəndə heyəti Ələt 
qəsəbəsində yerləşən yeni Bakı 
Limanına səfər ediblər.

UşAqlAr üçün XƏZƏr DƏnİZİnDƏ 
gƏZİntİ tƏşkİl olUnUB

BokSçUMUZ PeşƏkAr rİnqDƏ nöVBƏtİ 
qƏlƏBƏSİnİn SeVİncİnİ YAşAYIB

Daim müasir 
korporativ idarəetmə 
sisteminin prinsiplərinə 
əsaslanaraq fəaliyyət 
göstərən  “Azərbaycan 
Xəzər Dəniz Gəmiçiliyi” 
QSC bu istiqamətdə 
növbəti addım atıb.

Cəmiyyət sədrinin 
yanında mövcud olan 
İctimai Məsləhətləşmələr Şurasının 
fəaliyyəti təkmilləşdirilir. 

Azərbaycanın və 
“Qəbələ” idman klubu-
nun boksçusu Zamiq 
Atakişiyev peşəkar 
rinqdə növbəti döyüşü-
nü keçirib.

Yay tətili günlərində uşaqların 
və yeniyetmələrin zərərli vərdiş-
lərdən uzaqlaşdırılması, istirahət 
müddətində onların bilik səviyyələ-
rinin artırılmasına kömək göstəril-
məsi məqsədilə Nəsimi Rayon İcra 
Hakimiyyətinin (RİH) orta məktəb 
şagirdləri üçün keçirdiyi silsilə 
tədbirlər davam edir.

Uzun illərdən 
bəri Sloveniya və 
Xorvatiya arasın-
da su və quru sər-
hədlərinin bölüş-
dürülməsinə dair 
hüquqi mübahisə 
ilə bağlı Haaqa 
Arbitraj Məhkəməsi öz qərarını  
elan edib. 

PreZİDent İlhAM ƏlİYeV 22-cİ DünYA neft konqreSİnDƏ 
PreZİDentlƏrİn tƏDBİrİnDƏ İştİrAk eDİB

BAkI lİMAnI “Bİr kƏMƏr - 
Bİr Yol” BeYnƏlXAlq nƏqlİYYAt 
lAYİhƏSİnDƏ MühüM Yer tUtUr

Bütün işlər Gəmiçiliyin mü-
həndis-texniki heyətinin hazırladığı 
yeni layihə əsasında həyata keçirilir. 
Layihədə gəminin güc qurğularının 
dəyişdirilməsi və yeni reduktorların 
quraşdırılması nəzərdə tutulub.

Hazırda böyük maşın şöbəsində 
baş mühərriklərin və reduktorların 
quraşdırılması  əməliyyatı gedir. Re-
duktor baş mühərriklə avar valların 
arasında yerləşən qurğudur və baş 
mühərrikin əvəzlənməsi nəticəsində 
avar vallarla mühərriklərın dövrlər sa-
yında yaranan fərqi tənzimləyir. Yəni, 
köhnə mühərriklərdən fərqli olaraq, 
yeni baş  mühərriklər 1000 dövr\
dəqiqə sürəti ilə  firlanır. Bu sürət isə 
gəminin  layihə sənədlərində nəzərdə 
tutulmayıb. Yeni quraşdırılan reduk-
torlar avar valların  həmin fırlanma 
sürətini – 230 dövr/dəqiqəyə salır.

Məlumat üçün bildirək ki, gə-
mi-bərədə quraşdırılan bu reduktorlar 
dünyanın aparıcı şirkəti olan “Wartsi-
la”-nın istehsalıdır.

Eyni zamanda  “Dağıstan” bərə-
sinin istifadəetmə müddəti bitmiş  iki 
köməkçi mühərriki   “Hyundai” mar-
kalı mühərriklərlə əvəzlənib. Əvəz 
olunan həm baş,  həm də  1000 kilovat 
gücünə malik köməkçı mühərriklər 
əvvəlkilərlə müqayisədə daha qənaət-

cil və effektivdir. Bu mühərriklər ava-
danlığa göstəriləcək texniki xidməti 
asanlaşdırmaq baxımından da çox 
sərfəlidir. Köməkçi mühərriklər  artıq 
quraşdırılıb və  yoxlanışdan keçirilib.

Azərbaycan Xəzər Dəniz Gəmi-
çiliyi təzə baş mühərrikləri də Finlan-
diyadan sifariş edib.  “Wartsila” W32 
markalı mühərrik dünya gəmiqayırma 
sahəsində lider brendlərdən hesab 
olunur. Bir sözlə, həddindən artıq ağır 
çəkiyə malik köhnə mühərriklərdən 
fərqli olaraq yeniləri öz funksionallığı 
ilə seçilir.

Avtomobilləri yükləyib-boşalt-
maq üçün gəminin yan tərəfindən 
əlavə qapının (aparel) da açılması 
nəzərdə tutulub. Bu isə gəminin istə-
nilən limanda həm arxa, həm də yan 
qapıdan yük əməliyyatlarının aparıl-
masına imkan verəcək.

Həmçinin təmir zamanı “Dağıs-
tan” gəmi-bərəsinin bütün  idarəetmə 
sistemləri də dəyişdirilərək daha müa-
sirləri ilə əvəz edilir. Artıq yanacaq 
yandırma  sistemləri əvəzlənməklə 
buxar qazanı müasirləşdirilir.  Bun-

dan başqa,  pərlərə nəzarət sistemi, 
köməkçi burun sükanı, radionaviqasi-
ya və elektrik avadanlıqları da təzələri 
ilə əvəzlənir. Bərənin bütün kömək-
çi – yağ, su, balast sistemləri və sair  
əsaslı təmir olunur.   

Sonda gəmi-bərə tərsanəyə qaldı-
rılacaq, onun gövdə və  sualtı hissələ-
ri də təmir olunub xüsusi boyalarla 
rənglənəcək. 

Görüləcək təmir işləri bərənin  
yanacaq sərfiyyatını  25-30 faizə qə-
dər  azaltmağa imkan verəcək. Ye-
kunda yeni avadanlıqların sərfiyyatı-
nı dəqiqləşdirmək məqsədi ilə gəmi 
sınaqdan keçiriləcək. Təmirdən sonra 
bərə 14-15 uzellə səfərlərini davam 
etdirəcək.   

Məlumat üçün bildirək ki, yük-
götürmə qabiliyyəti 2425 ton olan 
“Dağıstan” bərəsi 1984-cü ildə isti-
fadəyə verilib.  Bərənin avtomobil və 
vaqon daşımaq üçün 2 göyərtəsi var. 
Alt göyərtə avtomobil, üst göyərtə 
isə vaqon daşımaq  üçün nəzərdə tu-
tulub.  

Xatırladaq ki, Xəzərdə yeganə 
bərə operatoru olan “Azərbaycan 
Xəzər Dəniz Gəmiçiliyi” QSC-nin 13 
gəmi-bərəsi Transxəzər Beynəlxalq 
Nəqliyyat Marşrutu üzrə yüklərin da-
şınmasına xidmət edir.

A Z Я R B A Y C A N
X Z R D N Z G M L YЯ Я Я И Я ИЧИ И И

14 iyul 2017-ci il   № 49-52 (9143)www.seanews.az2

(Əvvəli 1-ci səhifədə)

1994-cü ildən etibarən Azərbayca-
nın neft sənayesinə böyük sərmayə qo-
yulmağa başlanmışdır. Eyni zamanda, 
1994-cü il ona görə əlamətdar bir ta-
rixdir ki, məhz o ildə “Əsrin kontraktı” 
imzalanmışdır. Bu kontrakt Bakı-Tbi-
lisi-Ceyhan kəmərinin neftlə doldurul-
masında əsas rol oynayır. Ondan sonra 
Azərbaycanda çox zəngin “Şahdəniz” 
qaz yatağı aşkar edilmişdir. Bu yatağın 
qaz ehtiyatlarının həcmi 1,2 trilyon ku-
bmetrdir. Bu, dünya miqyasında ən bö-
yük qaz yataqlarından biridir və bu gün 
Cənub Qaz Dəhlizinin resurs bazasının 
əsasını təşkil edir.

Beləliklə, artıq Azərbaycan müa-
sir dövrdə neft və qazı hasil və ixrac 
edən ölkəyə çevrilmişdir. Bizim ölkə-
miz dünya bazarlarına çıxış əldə etmək 
üçün neft-qaz kəmərləri tikməli idi. 
Çünki bizim dünya bazarlarına birbaşa 
çıxışımız yoxdur. Bu məqsədlə 2006-cı 
ildə Bakı-Tbilisi-Ceyhan neft kəməri 
və 2007-ci ildə Bakı-Tbilisi-Ərzurum 
qaz kəməri istismara verilmişdir. On-
dan bir neçə il əvvəl Xəzər dənizini 
Qara dənizlə birləşdirən Bakı-Supsa 
neft kəməri tikilmişdir. Beləliklə, Azər-
baycanın təbii resurslarının dünya ba-
zarlarına çıxarılması üçün kifayət qədər 
böyük şəbəkə yaradılmışdır. 2006-cı 
ildə Ceyhanda qardaşım Prezident Ər-
doğanla bir yerdə Bakı-Tbilisi-Ceyhan 
neft kəmərinin açılışında iştirak edir-
dik və o vaxt da biz gələcək planlar 
haqqında düşünürdük, fikir mübadiləsi 
aparırdıq. O vaxtdan bu günə qədər bi-
zim bütün planlarımız uğurla reallaşır. 
Çünki biz bu gün Cənub Qaz Dəhlizi 
kimi meqa layihənin üzərində çalışırıq, 
onun da təməli Türkiyədə, bu gözəl 
İstanbul şəhərində qoyulmuşdur. 2012-
ci ildə qardaşım Prezident Ərdoğanla 
TANAP layihəsi haqqında müqaviləni 
imzaladıq. TANAP layihəsi Cənub Qaz 
Dəhlizinin özəyidir. Məhz ondan sonra 
bütün digər istiqamətlər üzrə işlər baş-
lamışdır. Bu gün “Cənub Qaz Dəhlizi” 
layihəsi uğurla icra edilir. Bu layihə 4 
hissədən ibarətdir. Birinci hissə “Şah-
dəniz” qaz yatağıdır, orada “Şahdə-
niz-2” layihəsinin icrası artıq 93 faizə 
çatıbdır, yaxın aylarda tam başa çata-
caqdır. İkinci hissə Azərbaycanı Gür-
cüstanla birləşdirən Cənubi Qafqaz qaz 
boru kəməridir. Orada da işlər 87 faiz 
səviyyəsində tamamlanmışdır. Üçüncü 
və ən əsas hissə TANAP qaz kəməridir. 
Burada da tamamlanma səviyyəsi 77 
faizdir və biz gələn il bu layihənin icra-
sını qeyd edəcəyik. Nəhayət, dördüncü 
hissə TAP – Trans-Adriatik kəməridir. 
Burada da icra 44 faiz səviyyəsindədir. 
Bütün bu dörd önəmli layihə Cənub 
Qaz Dəhlizini təşkil edir. Bu layihənin 
icrası üçün 40 milyard dollar sərmayə 
tələb olunur, onun böyük hissəsi artıq 
qoyulubdur.

Azərbaycanın təsdiq edilmiş qaz 
ehtiyatları 2,6 trilyon kubmetrdir. Gələ-
cək onilliklər ərzində Azərbaycan qazı 

həm region, həm də Avropa ölkələrinin 
tələbatını ödəyəcəkdir.

“Cənub Qaz Dəhlizi” layihəsinin 
icrasında yeddi ölkə iştirak edir: Azər-
baycan, Gürcüstan, Türkiyə, Bolqarıs-
tan, Yunanıstan, Albaniya, İtaliya. Üç 
Balkan ölkəsi də gələcəkdə Cənub Qaz 
Dəhlizinə qoşula bilər. Bu istiqamətdə 
də müvafiq işlər aparılır. Yəni, biz bu 
layihənin coğrafiyasını genişləndiri-
rik, gələcəkdə daha da genişləndirə 
bilərik. Çünki bu, hər bir ölkəyə fayda 
gətirən təşəbbüsdür. Bu layihənin icra-
sı onu göstərir ki, burada iştirak edən 
bütün ölkələr və şirkətlər qazanc əldə 
edirlər. Biz elə bir gözəl əməkdaşlıq 
formatı yaratdıq ki, həm hasilatçılar - 
yəni, Azərbaycan, həm tranzit ölkələr 
və həm də istehlakçılar burada ortaq 
maraqlar əsasında çalışırlar. Məhz bu 
maraqlar balansı bu böyük layihənin 
uğurlu icrasına gətirib çıxarıb. Çünki 
burada həm texniki, maliyyə, iqtisadi, 
siyasi məsələlər kifayət qədər çoxdur. 
Artıq bu gün demək olar ki, “Cənub 
Qaz Dəhlizi” layihəsi uğurla icra edilə-
cək və Azərbaycan bundan sonra uzun 
illər ərzində həm bölgə, həm də Avropa 
ölkələrini təbii qazla təmin edəcəkdir.

Bu gün qaz amili dünyada enerji 
təhlükəsizliyini təmin edən əsas şərtdir. 
Bu baxımdan Azərbaycan enerji təh-
lükəsizliyinin təmin edilməsi istiqamə-
tində öz töhfəsini verməkdədir. Eyni 
zamanda, Azərbaycan qazı Avropaya 
nəql ediləcək yeganə yeni qaz mən-
bəyidir. Çünki qalan bütün qaz mən-
bələri fəaliyyətdədir. Artıq yeni mənbə 
aşkarlanıbdır. Bu qaz ehtiyatları yeni 
xətlə Avropa bazarlarına çıxarılacaq-
dır. Yəni, bizim üstünlüyümüz ondan 
ibarətdir ki, burada hər iki amil var. Bu 
da enerji şaxələndirilməsi istiqamətin-
də çox ciddi bir addımdır.

Azərbaycan öz məsuliyyətini dərk 
edir. Biz yaxşı başa düşürük ki, tərəf-
daş ölkələrlə birlikdə icra etdiyimiz 

layihələr bir çox ölkələrin enerji ba-
lanslarını və enerji təhlükəsizliyini tə-
min edəcək, onlara kömək edəcək. Biz 
bu məsuliyyəti öz üzərimizə götürərək 
ümid edirəm ki, yaxşı nəticələr göstə-
ririk.

Bu Konqresdə əlbəttə ki, neft, 
qaz məsələləri diqqət mərkəzindədir. 
Mən çıxışımın sonunda bir məsələyə 
də toxunmaq istəyirəm. Adətən neftlə 
zəngin olmayan ölkələr düşünürlər ki, 
kaş bizdə də neft olaydı, biz də bundan 
istifadə edə biləydik. Amma mən deyə 
bilərəm ki, neft həm fayda gətirə bilər, 
həm də problem, başağrısı yarada bilər. 
Baxır neftdən necə istifadə edirsən. 
Biz Azərbaycanda çalışırdıq və hesab 
edirəm buna nail olduq ki, “qara qızıl”ı 
insan kapitalına çevirək. Biz neftdən 
əldə edilən gəlirləri, ilk növbədə, çox 
şəffaf şəkildə qoruyuruq. Azərbaycan 
Dövlət Neft Fondu dünyada mövcud 
olan neft fondları arasında ən şəffaf 
fondlardan biridir və Birləşmiş Mil-
lətlər Təşkilatının da mükafatına layiq 
görülmüşdür. Yəni, birinci şərt budur - 
tam şəffaflıq. Bizim Neft Fondumuzda 
yığılan vəsaitlə bağlı məlumatlar mütə-
madi qaydada ictimaiyyətə çatdırılır.

İkinci məsələ, neftdən əldə edilən 
gəlirlərdən düzgün istifadə olunmalı-
dır. Biz neftdən əldə edilən gəlirləri, 
ilk növbədə, infrastruktur layihələ-
rinə yönəltdik. Bu gün biz nəinki 
nefti, qazı, eyni zamanda, son illər 
ərzində tikdiyimiz onlarla elektrik 
stansiyasının istehsal etdiyi enerjini 
də ixrac edirik. Biz sosial infrastruk-
tur layihələrinə böyük vəsait qoyduq 
- məktəb, xəstəxana tikintisi. Yoxsul-
luqla çox ciddi mübarizə aparılır. Neft 
sektoru əslində çox iş yeri yaradan 
sektor deyil. Amma buna baxmaya-
raq, biz neftdən əldə olunan gəlirləri 
digər sektorlara yönəldərək yoxsullu-
ğu, işsizliyi aşağı səviyyəyə sala bil-
dik və bu gün bu, təxminən 5-6 faiz 

səviyyəsindədir. Yəni, düzgün siyasət 
və düzgün atılan addımlar nefti həm 
faydaya çevirə bilər, həm də bu sərvət 
ölkələr üçün problem yarada bilər.

Hesab edirəm ki, Azərbaycan təc-
rübəsi uğurludur. Bizim ölkəmizə xari-
ci sərmayə də böyük həcmdə qoyulur. 
Öz növbəmizdə, biz də xarici ölkələrə 
sərmayə qoyuruq. Burada da birinci 
yerdə qardaş ölkə Türkiyədir. Türkiyə-
nin enerji sektoruna bu günə qədər 10 
milyard dollar sərmayə qoyulubdur. 
Növbəti illərdə bu rəqəm təxminən iki 
dəfə artacaqdır.

Bir sözlə, əziz dostlar, bu gün biz 
enerji təhlükəsizliyi deyəndə əlbəttə 
ki, icra etdiyimiz layihələr yada düşür. 
Bir daha çıxışımın əvvəlinə qayıtmaq 
istəyirəm. Türkiyə-Azərbaycan birliyi, 
dostluğu, qardaşlığı təkcə iki ölkənin 
mənfəətini, uğurlu gələcəyini müəyyən 
etmir. Bunun bölgəyə çox böyük təsiri 
var. Bu, bölgəyə sabitlik, rifah gətirir, 
yeni iş yerlərinin yaradılmasına xidmət 
göstərir, təhlükəsizlik tədbirlərini güc-

ləndirir və geniş əməkdaşlığa qapılar 
açır.

Əziz qardaşım, dəvətə və mənə 
göstərilən qonaqpərvərliyə görə Sizə 
bir daha minnətdaram. Konqresin işinə 
uğurlar arzulayıram. Sağ olun.

x x x
Türkiyənin malik olduğu neft-qaz 

kəmərləri sistemindən, bu ölkənin 
enerjidən təhlükəsizlik və sülhün təmin 
olunması istiqamətində necə yararlan-
ması ilə bağlı videoçarxın nümayişin-
dən sonra Türkiyə Prezidenti Rəcəb 
Tayyib ƏRDOĞAN çıxış etdi.

İstanbulun bu Konqresə ev sa-
hibliyi etməsindən məmnun olduğu-
nu deyən Türkiyə dövlətinin başçısı 
müasir dövrdə sülhün və rifahın təməli 
olan karbohidrogen resurslarının mü-
naqişələrə səbəb olmasından təəssüf-
ləndiyini söylədi, Türkiyənin dünyanın 
enerji xəritəsində mühüm rol oynadığı-
nı, yeni layihələrin də bu mövqeyi güc-
ləndirəcəyini diqqətə çatdırdı.

Bu çərçivədə Rusiya ilə birgə həya-
ta keçirilən “Türk axını” layihəsinin də 

əhəmiyyətini vurğulayan Rəcəb Tay-
yib Ərdoğan enerjinin sülh və təhlükə-
sizlik vasitəsinə çevrilməsi istiqamə-
tində səylərin artırılmasının vacibliyini 
bildirdi. 2050-ci ilə qədər enerjiyə olan 
tələbatın bu günlə müqayisədə iki dəfə 
artacağını deyən Türkiyə Prezidenti 
dünya enerji siyasətinin hazırda enerji 
qaynaqlarını şaxələndirməyə yönəldi-
yini diqqətə çatdırdı.

“Bölgəmizin sülhə və əməkdaşlı-
ğa ehtiyacı var”, - deyən Rəcəb Tay-
yib Ərdoğan Körfəz böhranı da daxil 
olmaqla, Suriya və digər regionlarda 
baş verən qarşıdurmaların tezliklə həll 
olunmasının vacibliyini vurğulayaraq 
Avrasiyada enerji siyasətində mühüm 
oyunçulardan olan Türkiyənin enerji 
qaynaqlarının təhlükəsizliyinin təmin 
olunması, bu sahədə terror təşkilatları-
nın fəaliyyətinin qarşısının alınması is-
tiqamətində bundan sonra da qərarlı si-
yasət yürüdəcəyini bəyan edərək dedi:

-Azərbaycan neftinin Aralıq də-

nizinə çatdırılmasını təmin edən Ba-
kı-Tbilisi-Ceyhan, həmçinin Azərbay-
can təbii qazının ölkəmizə və Avropaya 
nəqlini mümkün edən Bakı-Tbilisi-Ər-
zurum boru kəmərlərinin inşasını uğur-
la başa çatdırdıq.

Hazırda Türkiyə üçün yeni la-
yihələr sırasında prioritet bir az əvvəl 
deyildiyi kimi, Cənub Qaz Dəhlizidir. 
Cənub Qaz Dəhlizinin əsas hissələrin-
dən biri olan Trans-Anadolu qaz boru 
kəməri, yəni TANAP vasitəsilə ilkin 
mərhələdə Türkiyəyə 6 milyard kub-
metr, Avropaya isə 10 milyard kubmetr 
Azərbaycan qazı ixrac olunacaq. TA-
NAP kəmərinin gələn ilin ortalarında 
fəaliyyətə başlaması ilə Azərbaycanla 
yanaşı, Xəzər və hətta gələcəkdə Orta 
Şərq regionundan da ölkəmizə və Av-
ropaya təbii qaz nəqlinin imkanları ya-
ranacaq. TANAP xəttinin davamı olan 
Trans-Adriatik qaz boru kəməri layihə-
sinin – TAP-ın da planlaşdırıldığı kimi, 
inşallah, 2020-ci ildə istismara veril-
məsi gözlənilir.

Bu məsələdə dostum cənab Prezi-

dent İlham Əliyevin, həm də “Cənub 
Qaz Dəhlizi” layihəsində iştirak edən 
digər ölkələrin və şirkətlərin rəhbərlə-
rinin tam qətiyyətli mövqeyini məm-
nuniyyətlə görürük.

x x x
Sonda birgə foto çəkdirildi.

x x x
Qeyd edək ki, Dünya Neft Konqre-

sinin əsas təşkilatçısı olan Dünya Neft 
Şurası neft və qaz sənayesi üzrə mü-
hüm məsələlərin müzakirə olunduğu 
və vacib qərarların qəbul edildiyi bey-
nəlxalq platformadır. Bitərəf və qey-
ri-siyasi qurum olan Dünya Neft Şurası 
bu sahədə elmi yeniliklərin tətbiqi, tex-
nologiya və informasiya mübadiləsi, 
dünyanın neft ehtiyatlarından davamlı 
və hamının rifahına xidmət edəcək şə-
kildə istifadə olunması istiqamətlərin-
də fəaliyyət göstərir. Yetmiş üzv ölkəni 
birləşdirən Dünya Neft Şurası dünyada 
neft-qaz istehsalçıları və istehlakçıları-
nın 96 faizini əhatə edir.

PreZİDent İlhAM ƏlİYeV 22-cİ DünYA neft konqreSİnDƏ 
PreZİDentlƏrİn tƏDBİrİnDƏ İştİrAk eDİB

 “DAğIStAn” gƏMİ-BƏrƏSİnİn “ZIğ” gƏMİ tƏMİrİ 
ZAVoDUnDA MoDernlƏşDİrİlMƏSİ DAVAM eDİr



Azərbaycan Dövlət Dəniz Aka-
demiyasının 21 tələbəsinə zəmanət 
məktubu təqdim edilib. Bu məktublar 
hesabına həmin tələbələr gələcəkdə 
“Azərbaycan Xəzər Dəniz Gəmiçili-
yi” QSC-də işlə təmin olunacaqlar. 

Zəmanət məktubunun verilməsi 
ilə bağlı təşkil olunan tədbirdə Aka-
demiyanın rəhbərliyi, müəllim və 
tələbə heyəti ilə yanaşı, “AXDG” 
QSC sədrinin köməkçisi Muxtar 
Axundov, İnsan resurslarının idarəe-
dilməsi departamentinin rəisi Sevda 
Məmmədova da iştirak ediblər.

Tədbirdə çıxış edən rektor Çin-
giz Əliyev bildirib ki, “Azərbaycan 
Xəzər Dəniz Gəmiçiliyi” QSC-
nin sədri Rauf Vəliyev savadlı və 
peşəkar gənclərə hər zaman dəstək 
verir. Onun sözlərinə görə, qurum 
gənc dənizçilərin beynəlxalq stan-

dartlara cavab verən bilik və baca-
rıqlara yiyələnmələri üçün bir çox 
layihələr həyata keçirir. Hər il Aka-
demiyanın iki tələbəsi və ya məzunu  
AXDG-nin vəsaiti hesabına dün-
yanın nüfuzlu dənizçilik təhsil 
ocaqlarına göndərilir.  Tələbələrin 
peşəkarlığının artırılması məqsədi 
ilə onların  xarici sularda üzən gə-
milərdə təcrübə keçmələrinə imkan 
yaradılır.

Buraxılış imtahanlarından və 
müsahibələrdən uğurla keçən mə-
zunlara Gəmiçilikdə çalışmaları 
üçün zəmanət məktublarının veril-
məsi də belə tədbirlərdəndir.

Daha sonra çıxış edən sədrin 
köməkçisi, uzaq səfərlər kapitanı 
Muxtar Axundov məzunlara töv-
siyələrini verib. Onlara gələcək kar-
yeralarında uğurlar arzulayıb.

“Azərbaycan Xəzər Dəniz Gə-
miçiliyi” QSC-nin İnsan resursları-
nın idarəedilməsi departamentinin 
rəisi Sevda Məmmədova zəmanət 
məktubu alan məzunları  təbrik 
edərək, göstərilən etimadı doğrul-
dacaqlarına inamını ifadə edib.  O 
bildirib ki, Gəmiçilikdə peşəkar və 
savadlı kapitan, kapitan köməkçiləri 
və mexaniklərə  hər zaman ehtiyac 
var.  

Sevda Məmmədova onu da vur-
ğulayıb ki, zəmanət məktubu alan 
məzunlara gələcəkdə xarici sularda 
istismar edilən gəmilərdə işləmək 
imkanı yaradılması da mümkündür.

Onu da deyək ki, “Azərbaycan 
Xəzər Dəniz Gəmiçiliyi” QSC bu la-
yihəni iki ildir həyata keçirir. Keçən 
il bu fürsətdən ADDA-nın 11 məzu-
nu yararlanıb. 

“Huawei” şirkəti Bakı 
Limanı ilə əməkdaşlığa dəvət 
olunub.

İqtisadiyyat naziri Şahin 
Mustafayevin iyulun 7-də Çinin 
“Huawei” şirkətinin Mərkəzi 
Asiya və Qafqaz regionu üzrə 
vitse-prezidenti Hou Tao ilə ke-
çirdiyi görüşdə İKT sahəsində 
əməkdaşlıq imkanları müzakirə 
edilib.

Nazirliyin mətbuat xidmə-
tindən  bildirilib ki, nazir Şahin 
Mustafayev Azərbaycan və Çin 
arasında iqtisadi əlaqələrin ge-
nişləndiyini, qarşılıqlı səfərlərin 
və keçirilən görüşlərin əməkdaşlığın 
inkişafında rolunu vurğulayıb. Qeyd 
edilib ki, qeyri-neft sektorunun, o 
cümlədən İKT-nin inkişafı Azər-
baycan iqtisadiyyatının prioritet is-
tiqamətlərindəndir və indiyədək bu 
sahədə bir sıra işlər görülüb. Azər-
baycan İKT sahəsində dünyanın ta-
nınmış şirkətləri ilə əməkdaşlıqda 
maraqlıdır. Bu ilin may ayında Çində 
keçirilən “Bir kəmər - bir yol” iqti-
sadi inkişaf strategiyası üzrə keçi-
rilən Yüksək Səviyyəli Beynəlxalq 

Forum çərçivəsində Azərbaycan və 
Çin arasında digər sahələrlə yanaşı, 
İKT sahəsində əməkdaşlıq imkanla-
rı da müzakirə edilib. Bu baxımdan 
dünyada aparıcı şirkətlərdən olan 
“Huawei” ilə korporativ sahədə, 
rəqəmsal iqtisadiyyat və s. kimi is-
tiqamətlər üzrə əməkdaşlıq edilə 
bilər. “Huawei” şirkətinin Naxçıvan-
da fiziki cəhətdən qüsurlu insanlara 
“elektron təhsil” sistemi hədiyyə et-
məsini yüksək qiymətləndirib, Bakı 
Ələt Ticarət Limanında görülmüş 

işlər barədə məlumat verərək, şirkəti 
burada yaradılmış əlverişli vergi və 
gömrük rejimindən yararlanmaqla 
əməkdaşlığa dəvət edib.

“Huawei” şirkətinin fəaliyyəti 
barədə məlumat verən Hou Tao İKT 
sahəsində dünyada tanınmış şirkət-
lərdən olan şirkətin 170-dən çox 
ölkədə, o cümlədən 2001-ci ildən 
Azərbaycanda fəaliyyət göstərdiyini, 
“Huawei” şirkətinin ölkəmizdə fəa-
liyyətini daha da genişləndirməkdə 
maraqlı olduğunu bildirib.

A Z Я R B A Y C A N

 “hUAweİ” şİrkƏtİ BAkI lİMAnI İlƏ 
ƏMƏkDAşlIğA DƏVƏt olUnUB

ZƏMAnƏt MƏktUBU VerİlƏn tƏlƏBƏlƏrƏ 
gƏMİçİlİYİn qAPIlArI AçIqDIr

ABŞ-ın paytaxtı 
Vaşinqtonda  26-27 
iyun tarixlərində 
Trans-Xəzər Şərq-Qərb 
Ticarət və Tranzit Fo-
rumu keçirilib.

Forumun əsas məqsədi 
Trans-Xəzər nəqliyyat dəh-
lizi dövlətləri – Azərbaycan, 
Qazaxıstan, Gürcüstan, Tür-
kiyə, Əfqanıstan və Türk-
mənistan – tərəfindən hə-
yata keçirilən infrastruktur 
layihələri, mövcud biznes və 
sərmayə imkanları barədə 
ABŞ-ın siyasi, akademik və biznes ic-
timaiyyətinin məlumatlandırılmasıdır. 
Nüfuzlu Corc Vaşinqton Universitetin-
də keçirilən və bu universitetin Mərkə-
zi Asiya Proqramı və Xəzər Siyasət 
Mərkəzinin ev sahibliyi etdiyi  foru-
mun ilk günündə 200 nəfərədək ABŞ 
dövlət qurumları, akademik çevrələr, 
biznes və siyasi dairələr, diplomatik 
korpusun nümayəndələri iştirak edib.

Tədbirdə çıxış edən ABŞ Kom-
mersiya katibinin köməkçisinin Avro-
pa üzrə müavini  Deyl Taşarski müa-
sir İpək Yolunun vacib komponenti 
olan Trans-Xəzər dəhlizinə ölkəsinin 
dəstəyini ifadə edib. O, bu dəhlizin 
Şərq-Qərb yükdaşımalarının həya-
ta keçirilməsində fundamental rolu-
nu vurğulayıb. Daha sonra Taşarski 
Trans-Xəzər dəhlizi ölkələrini dəstək-
ləmək üçün ABŞ Kommersiya Depar-
tamentinin proqramlarını sadalayıb. O, 
cari ilin oktyabrında ABŞ ticarət mis-
siyasının Azərbaycan və Gürcüstana 
səfər edəcəyini deyib.

Bundan sonra Azərbaycan və fo-
rumun digər təşkilatçı dövlətlərinin 
ABŞ-dakı səfirləri çıxış ediblər. Azər-
baycanın ABŞ-dakı səfiri Elin Süley-
manov öz çıxışında ölkəmizin müasir 
İpək Yolunun canlandırılmasına böyük 
dəstəyinə diqqəti çəkərək, mövcud  
infrastruktur layihələri və nəqliyyat 
şirkətləri, o cümlədən Bakı Beynəlxalq 
Dəniz Ticarət Lİmanı, Beynəlxalq 
Hava Lİmanındakı Bakı Karqo Ter-
minalı, “Silk Way”, Azərbaycan Də-
mir Yolları, Azərbaycan Xəzər Dəniz 
Gəmiçiliyinin oynadığı xüsusi rolu 
vurğulayıb. Daha sonra o, Trans-Xəzər 
dəhlizində yerləşən ölkələrlə sərhəd 
keçid və gömrük rəsmiləşdirilməsinin 
sürətləndirilməsinə dair görülən işlər 
barədə danışıb. Trans-Xəzər dəhlizinin 
müasir İpək Yolunun mühüm kompo-
nentinə çevrilməkdə olduğunu qeyd 
edən səfir bu nailiyyətin sözügedən 
dəhliz ölkələrinin birgə fəaliyyəti nə-
ticəsində əldə olunduğunu qeyd edib. 
Bu dəhlizin inkişafı Azərbaycan və 
digər dəhliz ölkələrini eyni zamanda 
biznes, idman və mədəniyyət mərkə-
zinə də çevrilməsinə yardım etdiyini 

qeyd edən səfir Süleymanov buna ba-
riz nümunə kimi bu günlərdə Bakıda 
keçirilən “Forumula 1” yarışını göstə-
rib. Ölkəmizin regional mərkəzə çev-
rilməsində Azərbaycan prezidenti  İl-
ham Əliyevin ardıcıl və məqsədyönlü 
siyasətini qeyd edən səfir 1998-ci ilin 
sentyabrında ilk dəfə müasir İpək Yo-
lunun canlandırılmasına həsr olunmuş 
konfransın Ümummilli lider Heydər 
Əliyevin təşəbbüsü ilə Bakıda keçiril-
diyini xatırladıb.

Daha sonra çıxış edən Əfqanıstan, 
Türkiyə, Gürcüstan, Qazaxıstan və 
Türkmənistanın ABŞ-dakı diplomatik 
nümayəndəlik rəhbərləri Trans-Xəzər 
dəhlizinin üstünlükləri və görülən işlər 
barədə danışıb, həmçinin bu Forumun 
ABŞ-ın paytaxtında keçirilməsinin 
əhəmiyyətini, cəlb olunmuş dövlətlər 
arasında əməkdaşlığın daha da artı-
rılmasında və bunun ölkələrin iqtisa-
di inkişafında vacibliyini qeyd edib-
lər.  Forum çərçivəsində Trans-Xəzər 
dəhlizi ölkələrində biznes və sərmayə 
imkanları, dəniz, dəmir yolu və hava 
nəqliyyatının imkanları üzrə təşkil 
edilən dörd paneldə dövlət və şirkət 
nümayəndələri mövzu üzrə çıxışlar 
edib, bu məsələlər ətrafında təfərrüatlı 
müzakirələr aparıb və iştirakçıların su-
allarını cavablandırıblar. 

Tədbirin sərmayə və ticarət möv-
zusuna həsr olunmuş ilk panelində 
çıxış etmiş Tranzit Yükdaşımalar üzrə 
Koordinasiya Şurasının ofis rəhbəri 
Elçin Əhmədov Azərbaycanda ticarət, 
nəqliyyat və tranzit sahəsində dövlət 
siyasəti barədə danışıb. Yeni kom-
mersiya və sərmayə imkanları barə-
də növbəti paneldə çıxış etmiş Bakı 
Beynəlxalq Dəniz Ticarət Lİmanının 
nümayəndəsi Tural Əliyev liman sahə-
sində görülən işlər, azad ticarət zonası-
nın yaradılması və onun regionda nəq-
liyyat-logistika qovşağına  çevrilməsi 
istiqamətində oynayacağı roldan bəhs 
edib. Eyni paneldə çıxış etmiş Dövlət 
Neft Şirkətinin rəsmisi Vitaliy Bəy-
lərbəyov Azərbaycanın enerji siyasəti, 
enerji dəhlizləri, bu şirkətin regionda 
gördüyü işlər, mövcud və tikilməkdə 
olan neft və qaz layihələri barədə mə-
lumat verib.

Trans-Xəzər dəhlizi üzrə 
yükdaşımaların üstünlüklərin-
dən bəhs edən üçüncü panel-
də məruzə etmiş “Azərbay-
can Xəzər Dəniz Gəmiçiliyi” 
QSC-nin Strateji inkişaf və 
investisiya layihələri depar-
tamentinin rəisi Tariyel Mir-
zəyev təmsil etdiyi şirkətin 
Trans-Xəzər dəhlizindəki rolu, 
bu dəhliz üzrə daşımaların ar-
tırılması imkanları, marşrut 
boyu “vahid pəncərə” sistemi-
nin tətbiqi, regional tərəfdaş-
lığın gücləndirilməsi, bölgədə 

həyata keçirilən infrastruktur layihələ-
ri barədə məlumat verib. Departament 
rəisi Gəmiçiliyin donanması, Xəzərdə 
onun əhəmiyyəti, Şərq-Qərb daşımala-
rında Azərbaycan Xəzər Dəniz Gəmi-
çiliyinin bərə donanmasının mühüm 
rolundan danışıb. Forum iştirakçılarına 
Gəmiçiliyin sifarişi ilə Bakı Gəmiqa-
yırma Zavodunda tikiləcək 2 yeni “Ro-
Pax” tipli unikal gəmi-bərə haqqında 
ətraflı məlumat verib.

Gəmiçilik rəsmisinin təqdimatın-
da Transxəzər Beynəlxalq Nəqliyyat 
Marşrutu üzrə daşınan konteynerlər, 
onların həcmi və proqnozlaşdırılan 
yük artımına da xüsusi diqqət yetirilib.

Kombinə edilmiş tranzit və hava 
nəqliyyatı sahəsində imkanlara həsr 
olunmuş sonuncu paneldə “Azərpoç-
t”un nümayəndəsi Hacı Hacıyev və 
“Silk Way” şirkətinin ABŞ-dakı nü-
mayəndəsi Ceyms Ekklestoun çıxış 
ediblər. H.Hacıyev regionda artan 
elektron kommersiya daşımalarında 
Azərbaycanın əhəmiyyəti barədə mə-
lumat verib.

Forumun ilk günü Trans-Xəzər 
dəhlizinin üstünlükləri iştirakçıların 
diqqətinə çatdırılıb. Bu sırada digərləri 
ilə müqayisədə bu dəhlizin daha qısa 
olması və gələcəkdə Çindən Avropaya 
daşımaların 15-20 gün ərzində çatdırı-
la bilməsi potensialı, bunun bir çox tez 
xarab olan yüklərin daşınması üçün ən 
optimal seçim olması, dəhliz boyu sa-
bitlik və təhlükəsizliyin hökm sürməsi, 
dəhliz dövlətləri arasında sıx əmək-
daşlıq və bu ölkələr arasında artan ti-
carət, müasir standartlara cavab verən 
infrastruktur və azad ticari zonaların 
mövcudluğu, “vahid pəncərə sistemi”-
nin tətbiqi və daha da müasirləşməkdə 
olan sərhəd-keçid və gömrük rəsmiləş-
dirməsi prosedurları və s. qeyd edilib.

Xatırladaq ki, Azərbaycanın təşəb-
büsü ilə ərsəyə gəlmiş Trans-Xəzər 
Forumu 2016-cı ildən  illik əsaslarda 
Vaşinqtonda keçirilməyə başlayıb. Fo-
rum çərçivəsində illik tədbirlərlə yana-
şı, müntəzəm əsaslarda ABŞ-ın siyasi, 
biznes və akademik dairələri ilə təmas-
ların saxlanması, onları dəhliz ölkələ-
rində görülən işlər barədə məlumatlan-
dırılması həyata keçirilir.

VAşİnqtonDA trAnS-XƏZƏr forUMUnDA AZƏrBAYcAnIn VƏ 
regİonUn StrAtejİ ƏhƏMİYYƏtİnDƏn BƏhS eDİlİB

25 iyun – “Dənizçi günü” müna-
sibətilə ölkə Prezidenti İlham Əliyevin 
Sərəncamları ilə bir qrup dənizçi vətə-
nin yüksək mükafatları ilə təltif edilib. 
Əməyi yüksək qiymətləndirilənlərin 
arasında qocaman dənizçi Məmməd 
Məmmədov da var. Ömrünün əlli ilini 
dənizdə keçirmiş uzaq səfərlər kapita-
nı Azərbaycan Respublikası Preziden-
tinin fərdi təqaüdünə layiq görülüb. 
Məmməd müəllim “seanews.az”-ın 
əməkdaşı ilə təəssüratını bölüşüb.  

- Məmməd müəllim, öncə sizi təb-
rik edirik... 

- Çox sağ olun. Bu təqaüdə görə 
möhtərəm prezidentimizə və “Azər-
baycan Xəzər Dəniz Gəmiçiliyi“ QSC-
nin rəhbərliyinə dərin minnətdarlığımı 
bildirirəm. Onu da deyim  ki, bu, təkcə 
mənim deyil, bütün dənizçilərin əmə-
yinə verilən yüksək qiymətdir. Bəli, 
indi ölkədə dənizçilərə xüsusi qayğı 
var. Bu da təsadüfi deyil. Çünki, dəniz-
çilər ölkənin iqtisadi qüdrətinin artırıl-
masında mühüm rol oynayırlar.

-  Məmməd müəllim, istərdim 
ötənlərə kiçik bir nəzər salaq. 

- Yarım əsr dənizçi kimi işləmişəm. 
Bakı Dəniz Yolları Məktəbini bitirdik-
dən sonra Xəzər Dəniz Gəmiçiliyinin 
gəmilərində əvvəlcə kapitanın üçüncü, 
sonra ikincü, daha sonra baş köməkçi-
si və nəhayət kapitan kimi çalışmışam. 
1994-cü ildə xəstəliyimlə əlaqədar tə-
limatçı kapitan vəzifəsinə keçdim. Bir 
müddət Azərbaycan Dövlət Dəniz Aka-
demiyasında müəllim işlədim. Deyə 
bilərəm ki, bir dənizçi kimi dənizin hər 
üzünü görmüşəm. Və dənizçi olma-
ğımla hər zaman qürur duymuşam. 

- qocaman dənizçi kimi Azər-
baycan dənizçiliyinin bu gününü və 
gələcəyini necə dəyərləndirirsiniz? 

- Azərbaycanda zəngin  dənizçilik 
ənənələri mövcuddur.  Bu sahənin in-
kişafında Ümummilli lider Heydər Əli-

yev və Azərbaycan Prezidenti İlham 
Əliyevin xüsusi rolu var. Hər ikisinin 
gəmiçiliyin inkişafında xidmətləri 
əvəzsizdir. Tam əminliklə deyə bilərəm 
ki, bu gün bizim dənizçilər  dünyanın 
ən qabaqcıl ölkələrindəki  həmkarla-
rı ilə  rəqabət aparmaq gücündədirlər. 
Onu da deyim ki, indi Gəmiçilik çox 
inkişaf edib. Burda işləmək üçün hər 
cür şərait var. Hərdən deyirəm, kaş ca-
van olaydım. 

- Siz də qeyd etdiniz ki, Azərbay-
canda dənizçiliyin və gəmiçiliyin in-
kişafında Ulu öndər heydər Əliye-
vin xüsusi rolu olub. Bildiyim qədəri 
ilə, uzaq səfərlər kapitanlığına Ulu 
öndərin xeyir-duası ilə başlamısınız. 
necə xatırlayırsınız? 

-  Bəli, o vaxt biz təsdiq üçün Mos-
kvaya getməmişdən öncə Mərkəzi Ko-
mitənin bürosundan keçirdik. Yaxşı 

xatırlayıram, çox həyəcanlı idim. Ulu 
Öndər mənə suallar verdi, ailəmlə, 
işimlə maraqlandı... 

Bu görüşümüzdən 10 il keçmişdi. 
Dübəndi terminalının açılışında biz ye-
nidən qarşılaşdıq. Daha doğrusu, Ulu 
Öndər açılışdan sonra mənə yaxınlaşdı. 
“Kapitan Məmmədov, vəziyyət necə-
dir?”- deyə soruşdu. Təsəvvür edirsi-
niz, 10 il sonra o məni tanıdı. Doğru-
dan da çox böyük yaddaşı var idi. 

- gənclərə tövsiyəniz?
- Həyatı hədər yaşamamağa çalış-

mışam və düşünürəm ki, buna az da 
olsa nail olmuşam. İstər istehsalatda, 
istərsə də həyatda zəhmət, peşəkarlıq 
və insanlara yaxşılıq etmək əsas hədə-
fim olub. Gənclərə də bunları tövsiyə 
edərdim. Gələcəyin dənizçiləri fəaliy-
yətə başlayanda inamlı olsunlar. Öz 
üzərlərində çox çalışsınlar. Çünki, bu 
sahədə əgər bacarığın varsa, qabağa 
gedə biləcəksən. 

Rövşən Abdurəhmanov

Əllİ İlDƏ DƏnİZİn hƏr üZünü görƏn kAPİtAn



Daim müasir korporativ idarəet-
mə sisteminin prinsiplərinə əsaslana-
raq fəaliyyət göstərən  “Azərbaycan 
Xəzər Dəniz Gəmiçiliyi” QSC bu 
istiqamətdə növbəti addım atıb.

Cəmiyyət sədrinin yanında möv-
cud olan İctimai Məsləhətləşmələr 
Şurasının fəaliyyəti təkmilləşdirilir. 
Belə ki, sözügedən şuranın funksiyası 
genişləndirilir, tərkibinə vətəndaş cə-
miyyəti institutlarının nümayəndələri 
daxil edilir.

Əsas məqsəd  “AXDG” QSC-nin 
ölkə iqtisadiyyatına və ictimai həyatına 
təsirini, Gəmiçiliyin davamlı inkişafı-
na yönəlmiş layihələr, tədbirlər, əldə 
olunmuş iqtisadi və əməliyyat nəticələ-
rini, yeni təşəbbüsləri müzakirə etmək, 
inkişaf üçün məsləhət və təkliflər ver-
mək, Gəmiçilikdə çalışanların, xüsu-
silə dənizçilərin üzləşdiyi çətinliklərin 
optimal həlli yollarını araşdırmaq, ha-
belə “AXDG” QSC-nin qəbul etdiyi 

qərarlarda ictimaiyyətin və Gəmiçili-
yin işçilərinin, o cümlədən dənizçilərin 
iştirakını təmin etməkdən ibarətdir.

Şurada Gəmiçilikdə çalışan işçilə-
rin maddi-sosial vəziyyəti və iş şəraiti, 

Gəmiçiliyin fəaliyyəti üçün vacib digər 
məsələlər də müzakirə olunacaq.

İctimai Məsləhətləşmələr Şurası 
səlahiyyətləri çərçivəsində Gəmiçiliyin 
İdarə Heyətinə tövsiyələr verəcək. 

Əsasnaməyə əsasən İctimai Məs-
ləhətləşmələr Şurasının tərkibi  ölkədə 
fəaliyyət göstərən vətəndaş cəmiyyəti 
institutları, o cümlədən Qeyri-hökumət 
təşkilatları (ictimai birliklər və fond-
lar), Kütləvi informasiya vasitələri, 
Həmkarlar ittifaqları, Vətəndaşların 
təşəbbüs qrupları nümayəndələrindən, 
beynəlxalq ekspertlər və məsləhətçilər, 
eləcə də xüsusi bacarıq və təcrübələri 
ilə fərqlənən, nümunəvi davranışı ilə 
seçilən Gəmiçilikdə çalışmış və ya ça-
lışan dənizçilərdən formalaşır.

İctimai Məsləhətləşmələr Şurası-
nın Əsasnaməsində iclaslarda iştirak 
edəcək şəxslərin hüquq və vəzifələri də 
yer alıb.

Qeyd edək ki, sədrin yanında İc-
timai Məsləhətləşmələr Şurası  dəniz-
çilərin Gəmiçiliyin həyata keçirdiyi 
layihələrdə və verdiyi qərarlarda iş-
tiraklarının təmini məqsədilə 27 iyul 
2015-ci il tarixli əmr ilə yaradılıb.

“Azərbaycan Xəzər Dəniz Gəmi-
çiliyi” QSC “Şahdəniz Mərhələ 2” 
layihəsinin icrası ilə bağlı “Saipem” 
şirkətinin sifarişinə uyğun olaraq 
Bakı Dərin Özüllər Zavoduna gələn 
və “ATA yard”ın ( Amec-Tekfen-Az-
fen) ərazisindəki kanalların dərinləş-
dirilməsi işini uğurla başa çatdırıb.

Layihənin birinci mərhələsin-
də Bakı Dərin Özüllər Zavodundan 
platformanın ayaqları çıxarılıb. Bu 
məqsədlə uzunluğu 349 metr, eni 95 
metr olan ərazi qazılaraq dərinləşdi-
rilib. Burdan çıxarılan süxurun həcmi 
23300 kubmetr olub.

İkinci mərhələdə “SDB-QU” qur-
ğu dayağı Bakı Dərin Özüllər Zavodu 
ərazisindən çıxarılıb, “SDB-PR” (is-
tehsalat modulu) və “SDB-QU” (yaşa-
yış modulu) modullarının konstruksiya 
olunduğu “ATA yard”ın (Amec-Tek-
fen-Azfen) ərazisindən çıxarılması 
işlərinə başlanılıb. Bunun üçün əv-
vəlcə kanallar qazılıb və platforma  
AXDG-nin “STB1” barjına yüklənərək 
təyinat yerinə aparılacaq. “ATA yard” 
akvatoriyasından indiyədək 284555 
kubmetr həcmində süxur çıxarılıb.

Dibdərinləşdirmə layihəsinin ic-
rasına bir torpaqqazan (“Mühəndis 
Balarza Məmmədov”), bir lövbəratan 
(“Abşeronskaya-6”), üç torpaqdaşı-
yan (“Bakinskaya 3”, “Bakinskaya 5”, 
“Bakinskaya 6”) və bir sərnişin (“İlham 
Allahverdiyev”) gəmisi olmaqla, ümu-
milikdə altı gəmi cəlb olunub. Bunlar-
dan “Bakinskaya 6” gəmisi sonradan 
“AXDG” QSC rəhbərliyinin tapşırığı 
ilə layihənin icrasını sürətləndirmək 
məqsədilə alınıb.

Eyni zamanda, işlərin düzgün hə-
yata keçirilməsi, dərinliyin dəqiq təyin 
olunması, iş həcminin müəyyənləşdi-
rilməsi üçün prosesə “Orion 12” tipli 

gəmi də cəlb olunub. Həmin gəminin 
üzərində müasir dibölçmə avadanlığı 
quraşdırılıb.

Qeyd olunan gəmilərin Bakı Dərin 
Özüllər Zavodunun akvatoriyasında 
kanala mobilizasiyası 2016-cı ilin de-
kabrında tamamlanıb və dibdərinləş-
dirmə işlərinə başlanılıb. Həmin işlər 
2017-ci ilin yanvarında yekunlaşdırılıb 
və gəmilər növbəti əraziyə mobilizasi-
ya olunub. “ATA yard”ın akvatoriya-
sında dibdərinləşdirmə işləri 2017-ci 
ilin yanvarında başlayıb və işlər iyun 
ayında sona çatıb.

Ən əsası 130-dan çox (120-si də-
nizçi olmaqla) canlı qüvvənin cəlb 
olunduğu iş xəsarətsiz başa çatdırılıb. 

Hər hansı kiçik də olsa xoşagəlməz hal 
baş verməyib.

İş icraçılarının sözlərinə görə, la-
yihəyə hazırlıq elə də asan olmayıb. 
İcraya başlamazdan əvvəl 12 adda (40 
vərəqdən ibarət) prosedur tərtib edilib 
və müştəri tərəfindən təsdiqlənib. Hə-
min prosedurlara SƏTƏM, SƏTƏM 
üzrə interfeys, qəza hallarına cavab təd-
birləri, layihə planı, layihəyə hazırlıq 
və mobilizasiya, dibdərinləşdirmə və 
süxurların basdırılması, dəniz dibi də-
rinlik ölçmə, açıq dənizdə lövbər əmə-
liyyatları, körpü yaxınlığında lövbər 
əməliyyatları, sahil dirəklərinə bərkitmə 
üçün Metodologiya, keyfiyyət planı, 
keyfiyyətə nəzarət prosedura daxildir.

Xatırladaq ki, layihə ölkəyə xarici 
valyuta gətirmək baxımından olduq-
ca əhəmiyyətlidir. Digər tərəfdən bu 
əməkdaşlıq təcrübə qazanmaq üçün də 
vacib sayılır.

Qeyd edək ki, “Şahdəniz Mərhələ 
2” və ya Yatağın tammiqyaslı işlən-
məsi Azərbaycan qazını Avropaya və 
Türkiyəyə çatdıracaq nəhəng layihədir. 
Bu layihə yeni “Cənub Qaz Dəhlizi” 
ilə Avropa bazarlarına qaz təchizatı-
nı və enerji təhlükəsizliyini artıracaq. 
Layihə nəticəsində “Şahdəniz Mərhələ 
1”dən hazırda hasil olunan illik 9 mil-
yard kubmetr qazdan əlavə 16 milyard  
kubmetr qazın hasil ediləcəyi gözləni-
lir.

 “Azərbaycan Xəzər Dəniz Gəmi-
çiliyi” QSC-yə məxsus üzən ema-
latxana təmirdən çıxıb. Artıq ema-
latxana yedək gəmisi ilə Ələtə - Bakı 
Beynəlxalq Dəniz Ticarət  Limanına 
aparılıb. 

Emalatxana Xəzərin ən böyük 
yükaşırma müəssisəsinə yan alacaq 
gəmilərə operativ xidmət göstərəcək. 
Bununla da gəmilərin səfərlərarası cari 
təmirində  vaxt itkisi aradan qaldırıla-
caq. Başqa sözlə, əvvəllər gəmilərin 
“Bibiheybət” və “Zığ” gəmi  təmiri za-
vodlarında həyata keçirilən təmiri bun-
dan sonra yeni Bakı Beynəlxalq Dəniz 
Ticarət  Limanında gerçəkləşdiriləcək.

Müasir standartlara cavab verən 
üzən emalatxanada  gəmilərin  təmiri 
ilə bağlı bütün xidmətlər göstəriləcək. 
Burada  işçi heyətin yaşayışı üçün də 
zəruri hər şey nəzərə alınıb. Kayutlar, 
yeməkxana, istirahət otağı ilə yana-
şı, üzən qurğuda  “AXDG” QSC-nin 
internet və lazımı avadanlıqlarla təc-

hiz edilən  stasionar ofisi də  fəaliyyət 
göstərir. Bu da Gəmiçilik əməkdaşları-
nın Bakı Beynəlxalq Dəniz Ticarət  Li-
manında distant fəaliyyət göstərməsinə 
və işin səmərəliyini daha da artırmağa 
imkan verir.

Üzən emalatxana “Bibiheybət” 

Gəmi Təmiri Zavodunda təmir edi-
lib. Təmir müddətində emalatxananın 
sualtı və suüstü hissələri, üst tikililəri 
təmizlənərək rənglənib, dam örtüyü, 
gövdədə olan qoruyucu tirlər yenilə-
nib, istehsalat sahələrindəki bütün dəz-
gahlar təmir olunub, istilik və şirin su 

sistemləri dəyişdirilib.
Bundan başqa, üzən emalatxanada 

hər biri 17 kubmetr həcmə malik su və 
fekal çənlər, 20 yerlik telefon stansiya-
sı quraşdırılıb, sanitariya sistemi yenisi 
ilə əvəz edilib. Bütün sahələrdə təmiz-
ləmə və rəngləmə işləri görülüb.

“Azərbaycan Xəzər Dəniz 
Gəmiçiliyi” QSC-nin “Zığ” Quru 
Yük Limanında doker-mexaniza-
torlar üçün təlim keçirilib. 

Təlimdə kran əməliyyatları za-
manı beynəlxalq təcrübə və stan-
dartlar barədə danışılıb, texniki 
təhlükəsizlik qaydaları izah olu-
nub.  Məqsəd doker-mexanizator-
ların  peşə mədəniyyətini  yüksəlt-
mək və baş verə biləcək qəzaların 

sayını minimuma endirməkdən 
ibarətdir.

Təlim 3 gün davam edib. Son-
da iştirakçılar imtahan veriblər. 
Nəticələrə əsasən “Zığ” Quru Yük 
Limanına sertifikat təqdim olunub.

Qeyd edək ki, seminar bey-
nəlxalq sertifikatlara malik təlimçi 
Cavad Məmmədov tərəfindən ke-
çirilib. Müvafiq təlimlər gələcəkdə 
də  təşkil olunacaq.

Doker-MeXAnİZAtorlAr 
üçün tƏlİM tƏşkİl olUnUB 

“НК “Қазақстан темір 
жолы” SC-nin saytı xəbər verir 
ki, 2017-ci ilin yanvar-iyun 
aylarında Qazaxıstanla Azər-
baycan arasında yükdaşıma-
larının həcmi 1046,3 min ton 
təşkil edib ki, bu da ötən ilin 

eyni dövrü ilə müqa-
yisədə 164 faiz çoxdur. 
Artım Qazaxıstanın neft 
məhsullarının Azərbay-
can ərazisi ilə ixrac daşı-
maları hesabına əldə 
olunub.

İdxal daşımaları əsasən 
ət və ət məhsulları, kimyə-
vi maddələr, soda, qənnadı 
məmulatı kimi yüklər he-

sabına 100,5 min ton artıb.
Tranzit daşımaları iki dəfə - 

9,8 min ton çoxalıb. Bu da Brazi-
liyadan Özbəkistana şəkər, Ukray-
nadan Özbəkistana ərzaq malları 
daşımalarının artması ilə bağlıdır.

AZƏrBAYcAn İlƏ qAZAXIStAn 
ArASInDA YükDAşIMAlArInIn 

hƏcMİ 1046,3 Mİn ton tƏşkİl eDİB

Böyük Brita-
niyanın ən böyük 
“Queen Elizabeth” 
aviadaşıyıcı gəmisi 
ilk dəfə dənizə çıxıb.

Gəmi Böyük 
Britaniyanın Hərbi 
Dəniz Qüvvələrinə 
təhvil veriləcək.

Gəminin üzərinə 
“F35 B” tipli qırıcı-
lar və “Merlin HM2” 
tipli helikopterlər 
eniş edə bilir. Assi-
metrik təhlükəyə cavab vermək 
üçün gəmidə 30 millimetrlik pu-
lemyotlar quraşdırılıb.

Tikintisi 3,1 milyard funt-ster-
linqə başa gələn gəmi ordunun 
ixtiyarına verilənədək müxtəlif 
hərbi-dəniz təlimlərində iştirak 
edəcək. Müasir gəmi Şərqi Şot-
landiyanın “Rosyth” gəmiqayırma 
zavodunda tikilib. 280 metr uzun-
luğu olan gəmi 8 ilə inşa edilib. 

Heyəti 1200 nəfərdən ibarət gəmi-
nin maksimal sürəti 25 uzeldir.

“Queen Elizabeth” iki kapitan 
körpüsündən idarə olunur. Onlar-
dan biri gəmiyə, digəri isə uçuşlara 
nəzarət edir. Böyük Britaniyanın 
Müdafiə Nazirliyinin qərarı ilə gə-
midə nüvə başlıqlı raketlər quraş-
dırılmayıb. “Queen Elizabeth”in 
baş və köməkçi mühərrikləri “Rol-
ls-Royce” şirkəti tərəfindən isteh-
sal olunub.

“Qvineya körfəzində dəniz 
quldurlarının gəmilərə hücum 
faktları çoxalıb”.  Bu fakt Av-
ropa Şurasının dəniz təhlükə-
sizliyi ilə bağlı hesabatında 
yer alıb.

Sənəddə qeyd olunur ki, də-
niz nəqliyyatının təhlükəsizliyinin 
təmin olunması üçün dünya oke-
anına çıxışı olan ölkələr güclərini 
səfərbər edib piratlara qarşı birgə 
mübarizə aparmalıdırlar.

Hesabata əsasən təkcə 
2017-ci ildə dəniz quldur-
ları tərəfindən 33 gəmi  qa-
çırılıb, 27 dənizçi isə əsir 
götürülüb.

Ekspertlərin fikrincə, 
dəniz terrorunun artımı fo-
nunda daha qətiyyətli ad-
dımlar atmaq lazımdır.

“Qvineya körfəzi və 
digər sularda baş verən qul-
dur özbaşınalıqları ümu-

milikdə gəmiçilik sahəsinə ciddi 
ziyan vurur. Bu, nəqliyyat dəhliz-
lərinə də mənfi təsir göstərir və nə-
ticədə dənizlə yükdaşımaların həc-
mi azalır”,- deyə Avropa Gəmiçilik 
Assosiasiyasının baş katibi Patrik 
Verhoven bildirib.

Təşkilat ilk növbədə sahil mü-
hafizə xidmətlərinin gücləndiril-
məsini, müvafiq  hüquqi bazanın 
yaradılmasını təklif edir.

İkİ kAPİtAn körPüSünDƏn İDArƏ 
olUnAn AVİADAşIYIcI gƏMİ İlk 

DƏfƏ DƏnİZƏ çIXIB

gƏMİ SAhİBlƏrİ DƏnİZ qUlDUrlArI İlƏ 
BAğlI VƏZİYYƏtDƏn nArAhAtDIrlAr

gƏMİçİlİk “şAhDƏnİZ MƏrhƏlƏ 2” lAYİhƏSİnİn İcrASI 
İlƏ BAğlI “SAİPeM” şİrkƏtİnİn SİfArİşİnİ tAMAMlAYIB

üZƏn eMAlAtXAnA BAkI BeYnƏlXAlq 
DƏnİZ tİcArƏt  lİMAnInA APArIlIB



Azərbaycan Xəzər Dəniz Gə-
miçiliyinin nəqliyyat donanmasına 
məxsus “Cəfər Cabbarlı” quru yük 
gəmisi “Zığ” Gəmi Təmiri Zavodun-
da  əsaslı təmirdədir. Teploxodun 
bütün  maşın  və  mexanizmləri  
təmir  olunub.  Hal- hazırda  gəmidə  
gövdə-qaynaq  işləri   həyata keçirilir. 
Təmir prosesinin növbəti mərhələlə-
rində gəminin  anbarları  moderni-
zasiya  olunacaq,  ikinci  gövdə qatı  
tikiləcək.

Gəminn uzunluğu 123.50, eni 15 
metrdir. Teploxodun maksimal sürəti 
11.7 uzeldir.

Xatırladaq ki, “Cəfər Cabbarlı” gə-
misinin məxsus olduğu Dəniz Nəqliyya-
tı Donanması müxtəlif təyinatlı yüklərin 
və sərnişinlərin daşınmasını həyata ke-
çirir, rabitə, radiomərkəz və elektrora-
dionaviqasiya üzrə müxtəlif xidmətlə-
rin göstərilməsini təşkil edir, gəmilərin 
yüklənib-boşaldılmasını və yedək əmə-
liyyatlarını, dibdərinləşdirmə işlərini 

aparır, habelə dəniz yolları naviqasiya 
işarələrinin yerləşdirilməsini və onların 
saz vəziyyətdə saxlanılmasını təmin edir, 
gəmilərin texniki istismar qaydalarına 
müvafiq olaraq vaxtında və keyfiyyətlə 
təmir edilərək Dəniz Registrinə təqdim 
olunması üçün tədbirlər görür.

Dəniz Nəqliyyatı Donanmasının 
strukturuna Quru yük liman məntəqəsi, 
Gəmi təmiri emalatxanası, Gəmi dalğıc 
və xilasetmə vasitələrinə xidmət üzrə 
stansiya və nəqliyyat gəmiləri daxildir.

Azərbaycan Xəzər Də-
niz Gəmiçiliyinə  məxsus 
“İslam Səfərli” tankeri-
nin  “Zığ” Gəmi Təmiri 
Zavodunda əsaslı təmirinə 
başlanılıb. Gəminin  baş və 
köməkçi mühərrikləri,  na-
sosları, elektrik  mühərrik-
ləri və  digər  mexanizmləri  
əsaslı  təmir  olunur.

Gəmidə ümumi  tə-
mizləmə, gövdə hissəsində 
isə defektasiya işləri apa-
rılır. Eyni zamanda  yük  
anbarlarında  və  ballast  
çənlərində  qüsur  aktlarına  
əsasən  gövdə-qaynaq  işlə-
ri görülür.

Xatırldadaq ki, uzun-
luğu 125.06, eni 16.63 
metr olan tankerin maksi-
mal sürəti 11.3 uzeldir. Gə-
miçiliyin nəqliyyat donan-
masına məxsus gəmi maye  
yüklərin daşınmasında is-
tismar edilir.

Çinin Cıcian vilayətinin şərq sularında 
qayıqçı balığının batması nəticəsində 8 nəfər 
itkin düşüb.

Yerli KİV-lər bildirir ki, göyərtəsində 24 
nəfər olan qayıq gecə saat 2 radələrində batıb. 
Polisə isə təxminən 2 saat sonra bu barədə mə-
lumat daxil olub. 

Hazırda itkin düşənlərin axtarış işləri davam 
edir.

Hind okeanının Riçards körfə-
zində “HSIANG FUH 6” gəmisi 
batıb. Gəminin göyərtəsində olan 
30 nəfərlik heyət isə ticarət gəmiləri 
tərəfindən xilas edilib.

Belə ki, dəniz yoldaşlığı qanu-
nu ilə köməyə tələsən “EVER Dİ-
ADEM” konteynerdaşıyanı16, “SBİ 
ANTARES” balkeri isə 14 dənizçini 
xilas edib.

Batan gəmidən çıxarılan bütün 
dənizçilər Durban şəhərinə çatdırılıb.

Hazırda hadisənin səbəbləri 
araşdırılır.

İyulun 4-də Yeni Azərbay-
can Partiyası (YAP) Səbail 
rayon təşkilatının idarə heyə-
tinin növbəti iclası keçirilib.

YAP Səbail rayon təşki-
latının sədri, Milli Məclisin 
deputatı, professor Şəmsəddin 
Hacıyev son bir ayda respub-
likamızın, eləcə də YAP-ın, o 
cümlədən rayon partiya təşki-
latının ictimai-siyasi həyatında 
baş verən hadisələrdən danışıb.

Ötən iclasdan keçən müd-
dət ərzində YAP Səbail ra-
yon təşkilatının gördüyü işlər 
haqqında ətraflı məlumat verən 
Ş.Hacıyev bildirib ki, iyun ayı 
ərzində Milli Qurtuluş Günü 
ilə bağlı çoxsaylı tədbirlər ke-
çirilib, rayon təşkilatı nəzdində 
yeni ərazi ilk partiya təşkilatla-
rı təsis olunub. Mübarək Ramazan bay-
ramı münasibətilə rayonun aztəminatlı 
sakinləri üçün bir neçə xeyriyyə aksiyası 
keçirilib və ciddi ehtiyacı olan, hərəkət 
etməkdə çətinlik çəkən yeddi nəfər 
aztəminatlı rayon sakininə əlil arabaları 
hədiyyə olunub. Məktəblilərin respub-
likamızın ali qanunvericilik orqanının 
fəaliyyəti ilə tanış olması üçün Milli 
Məclisə bir neçə ekskursiya təşkil edilib.

YAP Səbail rayon təşkilatının sədri 
ilin əvvəlindən 900-ə yaxın yeni üzvün 
partiya sıralarına daxil olduğunu və idarə 
heyətinin üzvlərinin bu müddətdə mət-
buatda aktual məsələlər barədə çoxsaylı 
çıxışlarının, məqalə və müsahibələrinin 

dərc edilməsini xüsusi vurğulayıb.
Sonra gündəlikdə duran məsələlər 

müzakirə edilib.
“Bibi-Heybət” (50 saylı orta mək-

təb) ərazi ilk partiya təşkilatının sədri Sə-
daqət Həsənova, “Müharibə veteranları” 
(Azərbaycan Vətən Müharibəsi Veteran-
ları Birliyinin Səbail rayon şöbəsi) ərazi 
ilk partiya təşkilatının sədri İlham Əli-
yev və “Əmək normaçıları” (SOCAR-ın 
Əmək Şəraiti Normalarının İşlənməsi 
İdarəsinin baş ofisi) ərazi ilk partiya 
təşkilatının sədri Telman Məhəmmədov 
təmsil etdikləri qurumlarda görülmüş 
işlər haqqında məruzələrlə çıxış ediblər.

Hesabat məruzələri səsə qoyularaq 
yekdilliklə qəbul olunub.

Daha sonra yeni təsis olunmuş ərazi 
ilk partiya təşkilatları – “Gənclər Fon-
du”, “Milli Kitabxana” və “Şıx Sanato-
riyası” ərazi ilk partiya təşkilatlarından 
daxil olmuş müraciətlərə baxılıb. Hər üç 
ərazi ilk partiya təşkilatının qeydiyyata 
alınması barədə qərar qəbul edilib.

Sonra “Xəzər dənizçiləri” (“Azər-
baycan Xəzər Dəniz Gəmiçiliyi” QSC) 
ərazi ilk partiya təşkilatının sədri İzafət 
Məmmədov 25 iyun dənizçilərin peşə 
bayramı – “Dənizçi Günü” münasibətilə 
rayon təşkilatının fəxri fərmanı ilə təltif 
olunub.

Sonda cari məsələlərə baxılıb, mü-
vafiq qərarlar qəbul edilib.

Çin Xalq Res-
publikasının Şen-
zen şəhər Regional 
İqtisadi Əmək-
daşlıq Assosiasi-
yasının prezidenti 
Çen Zhiyonq və 
iş adamlarından 
ibarət nümayəndə 
heyəti Ələt qəsəbə-
sində yerləşən yeni 
Bakı Limanına 
səfər ediblər.

Limandan  bil-
dirilib ki, Çin nü-
mayəndə heyətinin 
səfərin əsas məqsədi 
limanla yaxından ta-
nış olmaq və gələcək 
əməkdaşlıq sahələri-
ni müzakirə etmək-
dir. Limanla tanışlıq zamanı onlara 
liman və onun ətrafında qurulmaq-
da olan Azad Ticarət Zonası barədə 
ətraflı məlumat verilib. Qonaqlar li-

manın ərazisi ilə əyani tanış olaraq 
bərə terminalına da baxış keçiriblər.

Çen Zhiyonq “Bir kəmər - bir 
yol” beynəlxalq nəqliyyat layihə-
sində Bakı Limanının mühüm yer 

tutduğunu və bu layihənin icrasında 
Bakı Limanından istifadə etməkdə 
maraqlı olduqlarını bildirib.

BAkI lİMAnI “Bİr kƏMƏr - Bİr Yol” BeYnƏlXAlq 
nƏqlİYYAt lAYİhƏSİnDƏ MühüM Yer tUtUr

İtkİn DüşƏnlƏrİn 
AXtArIşI DAVAM eDİr

BAtAn gƏMİnİn Bütün DƏnİZçİlƏrİ XİlAS eDİlİB

“cƏfƏr cABBArlI” qUrU Yük gƏMİSİ ƏSASlI tƏMİrDƏDİr

tAnker tƏMİrDƏn SonrA göZ oXşAYAcAq

Yenİ AZƏrBAYcAn PArtİYASI SƏBAİl rAYon tƏşkİlAtInIn 
İDArƏ heYƏtİnİn nöVBƏtİ İclASI keçİrİlİB

Kolumbiyanın Qua-
tape şəhəri yaxınlığında 
turist gəmisinin batması 
nəticəsində 9 nəfər ölüb.

TASS agentliyi xəbər 
verir ki, qəza nəticəsində 
28 nəfər itkin düşmüş hesab 

edilir.
İlkin ehtimala görə, ha-

disəyə gəminin həddən ar-
tıq yüklənməsi səbəb olub. 
Göyərtəsində 150 sərnişin 
olan gəmidə xilasedici jilet-
lər olmayıb.

Liviya sahillərində miqrantları daşıyan 
rezin qayığın batması nəticəsində 126 nəfər 
itkin düşüb.

TRT-nin verdiyi məlumata görə, balıqçılar 4 
nəfəri xilas edə biliblər. 

Rezin qayıqda 130 nəfər olub.

göYƏrtƏSİnDƏ 150 SƏrnİşİn olAn 
gƏMİDƏ XİlASeDİcİ jİletlƏr olMAYIB

MİqrAntlArI DAşIYAn reZİn qAYIğIn BAtMASI 
nƏtİcƏSİnDƏ 126 nƏfƏr İtkİn DüşüB

Qətər gəmilərinin 
Süveyş kanalı liman-
larına girməyə ixtiya-
rı yoxdur. Bu barədə 
Süveyş kanalının və 
ona bağlı iqtisadi 
zonanın istismarı 
üzrə idarənin rəhbə-
ri Muhab Məmişin 
Qahirədə yayımlanan 
xüsusi bəyanatında 
bildirilir.

 TASS informa-
siya agentliyi xəbər 
verir ki, Qahirə bu addımı “təhlükə-
sizlik nöqteyi-nəzərindən” atdığını 
deyib.

Bəyanatda, həmçinin qeyd edi-
lib ki, beynəlxalq qanunvericiliyə 

əsasən, Qahirə Qətər gəmilərinin bi-
lavasitə Süveyş kanalından keçidini 
qadağan edə bilməz. Belə ki, bey-
nəlxalq dəhlizin fəaliyyəti Süveyş 
kanalından azad istifadənin təmin 

edilməsinə dair 1888-ci ildə 
imzalanan İstanbul konvensi-
yasına uyğun olaraq nizamla-
nır. Konvensiya qul daşınması 
və narkotik ticarətində istifadə 
olunan, həmçinin Misirin mü-
haribə vəziyyətində olduğu 
ölkələrə məxsus gəmilər istisna 
edilməklə, bütün su nəqliyyatı 
vasitələrinin kanalda sərbəst 
hərəkətini nəzərdə tutur.

Xatırladaq ki, iyunun 5-də 
Səudiyyə Ərəbistanı, Misir, 
Birləşmiş Ərəb Əmirlikləri 
və Bəhreyn Qətəri beynəlxalq 

terrorizmi dəstəkləməkdə ittiham 
edərək, onunla diplomatik müna-
sibətləri kəsiblər. Daha sonra Kü-
veyt və Oman istisna olmaqla, digər 
körfəz ölkələri də onlara qoşulub.

qƏtƏr gƏMİlƏrİnİn SüVeYş kAnAlI 
lİMAnlArInA gİrİşİnƏ qADAğA qoYUlUB

qƏtƏrİn İkİ tAnkerİ BƏƏ 
lİMAnInA BUrAXIlMAYIB
Dörd ərəb ölkəsinin, o cümlədən Birləşmiş Ərəb 

Əmirliklərinin (BƏƏ) Qətərə tətbiq etdikləri sanksi-
yalara görə, bu ölkənin qaz kondensatı daşıyan iki 
tankeri BƏƏ limanına buraxılmayıb. Bu barədə Əmir-
likdə çıxan “The National” qəzeti Abu-Dabi Milli Neft 
Şirkətinın – ADNOC-un bəyanatına istinadla yazıb.

Məlumatda bildirilir ki, Doha barəsində sanksiya-
lar qüvvədə olduğuna görə, 1 milyon barrel kondensatla 
Ər-Ruvaysda neft emalı zavoduna istiqamət götürən iki 
tankerin geri qaytarılması barədə qərar qəbul edilib.

İlİn İlk YArISInDA ArAlIq 
DƏnİZİnDƏ İkİ MİnDƏn çoX 

qAçqIn hƏYAtInI İtİrİB
Bu ilin ilk yarısında Aralıq dənizində iki mindən 

çox qaçqın həlak olub. Bu barədə mərkəzi qərargahı 
Cenevrədə yerləşən Beynəlxalq Miqrasiya Təşkilatı 
(BMqT) məlumat yayıb. Aralıq dənizində itkin düşən 
və ya həlak olan 2108 qaçqından 2011 nəfəri Liviya və 
İtaliya arasındakı mərkəzi dəniz yolu üzərində həyatını 
itirib.

Məlumatda, həmçinin bildirilir ki, ötən ilin müvafiq 
dövründə Aralıq dənizində həlak olan qaçqınların sayı 
2911 nəfər olub. Bununla da ardıcıl olaraq dördüncü ildir 
ki, Aralıq dənizində həlak olanların sayı iki min nəfərdən 
çoxdur.

Dəniz yolu ilə Avropaya pənah aparan qaçqınların 
sayı bu ilin ilk yarısında 84 min nəfərə yaxın olub. Onla-
rın əksəriyyəti İtaliya (təxminən 72 min nəfər) sahillərinə 
yan alıb, kiçik hissəsi isə Yunanıstanda (8363 nəfər) və 
İspaniyada (3314 nəfər) sığınacaq tapıb.

Dəniz yolu ilə Avropaya qaçqın axınında nisbətən 
azalma da müşahidə edilib. Belə ki, keçən ilin ilk yarı-
sında dəniz yolu ilə Avropaya üz tutan qaçqınların sayı 
216 min nəfər idi. Yunanıstan sahilləri istiqamətində 
hərəkət edən qaçqınların əksəriyyəti Suriya vətəndaşları, 
Liviyadan İtaliya istiqamətində hərəkət edən qaçqınlar isə 
əsasən Nigeriya, Eritrea və Qvineya sakinləridir.

tAnkerDƏ YAnğIn ZAMAnI 
AZI 123 nƏfƏr ölüB, 

onlArlA İnSAn XƏSArƏt AlIB
Pakistanın şərqində neft tankerində baş verən yan-

ğın zamanı yüzdən çox insan həlak olub.
Geo TV telekanalının xilasetmə xidmətinin əməkdaş-

larına istinadla yaydığı məlumata görə, yanğın Pəncab 
əyalətində meydana gəlib. Yanğının qurbanı azı 123 nəfər 
olub. Daha 40 nəfər zərər çəkib. Onların əksəriyyətinin 
bədəninin 70 faizi yanıb. Ölənlərin sayının artacağı istis-
na edilmir.

Yanğının səbəbi barədə məlumat verilmir.

“M/V Act” gƏMİSİnƏ 
egeY DƏnİZİnDƏ AtƏş 

AçIlIB

Türkiyə bayrağı altında üzən 
“M/V ACT” adlı quru yük gə-
misinə Egey dənizində Yunanıs-
tanın sahil-mühafizə qüvvələri 
tərəfindən atəş açılıb.

Rəsmi məlumata görə, gövdə-
sinə 16 mərmi dəyən gəmi dayan-
mayaraq özünü Türkiyənin ərazi 
sularına çatdırıb.

Türkiyənin Xarici İşlər Nazir-
liyi hadisədən təəssüfləndiyini ifa-
də edib. Nazirlik insidentlə bağlı 
açıqlamasında Kipr adasına dair 
problemin müzakirə olunduğu 
bir vaxtda İsgəndəriyyə və İzmit 
limanları arasında hərəkət edərək 
Rodos adası yaxınlığında lövbər-
də olan gəminin atəşə tutulmasını 
ilk növbədə insan həyatına təhlükə 
yaradan hadisə kimi qınayaraq 
ümid etdiyini bildirib ki, gələcək-
də belə hallar təkrarlanmayacaq.

Avstraliya və ABŞ genişmiq-
yaslı birgə hərbi təlimlərə başla-
yıblar.

Təlimlərdə ABŞ və Avstraliyanın 
33 min hərbçisinin iştirak etdiyi bildi-
rilir. Avstraliyaya məxsus ərazi suların-
da keçiriləcək təlimlər bir ay çəkəcək. 
Təlimlər zamanı həm dənizdə, həm 
də havada əməliyyatların keçiriləcəyi 
planlaşdırılır.

ABŞ-ın Sakit okean komandanlı-
ğının rəhbəri Qarri Harrisin sözlərinə 
görə, təlimlər Cənub-Çin dənizindəki 
mübahisəli adalarla əlaqədar müba-
hisələrin gərginləşməsi fonunda keçi-
rilir.

Çinin regionun bir sıra ölkələri 
ilə, xüsusən Yaponiya, Vyetnam və Fi-

lippinlə dəniz sərhədləri, o cümlədən 
Cənub Çin və Şərqi Çin dənizlərində 
məsuliyyət zonaları ilə əlaqədar fikir 
ayrılıqları mövcuddur. Çinin qənaətinə 

görə, Vyetnam regionda gərginliyi ar-
tırmaq üçün ABŞ-dan istifadə etməyə 
çalışır.

İyunun 27-də Yapo-
niya hökuməti üçüncü 
ölkələrə məxsus gəmilərdə 
Şimali Koreyaya ra-
ket-nüvə və digər hərbi 
proqramlar üçün materi-
alların daşınmasına qarşı 
tədbirləri gücləndirib. 

Nazirlər Kabinetinin 
iclasında təsdiq edilən qə-
rara görə, müvafiq materi-
alların daşınmasının qar-
şısını almaq üçün üçüncü 
ölkələrin gəmilərinə və 
digər nəqliyyat vasitələrinə 
nəzarət gücləndirilir. Kyo-
do agentliyinin yaydığı 
məlumata əsasən, burada söhbət mülki 
işlər üçün nəzərdə tutulan, lakin hərbi 
məqsədlərlə istifadəsi mümkün olan 
materiallardan gedir.

Hökumətin təsdiq etdiyi yeni si-

yahı yalnız Yaponiyadan deyil, eyni 
zamanda, üçüncü ölkələrdən Şimali 
Koreyaya aparılması qadağan edilən 
əmtəələri özündə əks etdirir. Siyahı 
barədə açıq məlumat verilmir.

Yaponiya Nazirlər Kabinetinin 

baş katibi Yoşihide 
Suqa Tokioda keçirilən 
mətbuat konfransında 
deyib: “Biz BMT Təh-
lükəsizlik Şurasının Şi-
mali Koreya ilə əlaqə-
dar qətnamələrini daha 
sərt formada həyata ke-
çirmək niyyətindəyik”.

Şimali Koreyanın 
nüvə və raket sınaqları 
ilə əlaqədar Tokio bu 
ölkəyə qarşı öz sank-
siyalarını tətbiq edib. 
İki ölkə arasında ticarət 
və birbaşa nəqliyyat 
əlaqəsi kəsilib. Yapo-

niya limanları Şimali Koreyadan olan 
gəmilər üçün bağlanıb. Pxenyan ilə 
Tokio arasında diplomatik əlaqələr də 
yoxdur.

Vüqar Ağayev

Dənizçilərin yorğunluğunu 
aradan qaldırmaq üçün texnologiya 
hazırlanır.

Avstraliyada yerləşən “BHP Bil-
liton” şirkəti texnologiyanın köməyi 
ilə gəmidə çalışanların yorğunluğunu 
aradan qaldırmaq üçün “yorğunluq 
idarəetmə sistemi”nin yaradılmasını 
təklif edib.

“BHP Billiton”nun apardığı üçil-
lik araşdırmanın nəticəsinə görə, altı 
aydan çox çəkən səfər gəmi adamla-
rının yorğunluğunu artırır, yuxu poz-
ğunluğuna səbəb olur və ən əsası mo-
tivasiyanı azaldır. Bu da gəmidə qəza 
riskini yüksəldir.

Yeni layihə cihazlar və alqoritmik 
məlumatların analizləri əsasında iş-

ləyəcək. Bu cihazın gəmi adamlarının 
yorğunluğunu müəyyənləşdirməklə 
yanaşı, problemi həll etmək imkanı da 
olacaq. Texnologiyanın köməyi ilə gə-
midəki bir çox qəzanı əngəlləmək də 
mümkün olacaq.

Bunun üçün əvvəlcə bioizləmə 
sayəsində yuxu keyfiyyəti, ürək-da-
mar sağlamlığı və stress həddi müəy-
yənləşdiriləcək. Sonra məlumatlar 
əsasında hesabat hazırlanacaq. Qəza 
ehtimalını müəyyənləşdirmək üçün 
həmin hesabata alqoritmlər tətbiq 
ediləcək.

Həmçinin, yeni texnologiya yaxşı 
gəmi sahibini digərlərindən ayırmaq 
üçün də unikal vasitə olacaq.

BİrgƏ hƏrBİ tƏlİMlƏrƏ BAşlAYIBlAr

nƏZArƏtİ güclƏnDİrİB

teXnologİYAnIn köMƏYİ İlƏ 
gƏMİDƏ Bİr çoX qƏZAnI 

ƏngƏllƏMƏk MüMkün olAcAq

Son 10-15 ildə Xəzər dəni-
zində balıq ehtiyatlarının azal-
ması müşahidə edilir. Bunun 
əsas səbəblərinin müəyyənləş-
dirilərək azalmasının qarşısının 
alınması istiqamətində tədbirlər 
görülür. Buna səbəb Kür çayın-
da bəndlərin salınması ilə təbii 
şəraitdə kürütökmə məqsədilə 
keçici və yarımkeçici balıqların 
çaylara miqrasiya şəraitinin 
pozulması, çaylarda kürütökmə 
yerlərinin korlanması nəticə-
sində balıqların çoxalma və 
artım tempinin kəskin azalma-
sı, qanunsuz balıq ovu və sair 
amilləridir.

Bu barədə Ekologiya və 
Təbii Sərvətlər Nazirliyinin Su 
Hövzələrində Bioloji Resursların 
Artırılması və Mühafizəsi Depar-
tamentinin baş müfəttişi İsmayıl 
Yunusov AZƏRTAC-a məxsusi 
müsahibəsində deyib.

İ.Yunusov qanunsuz balıq 
ovlayanlara qarşı ciddi müba-

rizə tədbirlərinin görüldüyünü 
diqqətə çatdırıb. O, cari ilin altı 
ayı ərzində 22 nəfərin qanunsuz 
balıq ovu ilə məşğul olduğuna 
görə məsuliyyətə cəlb edildiyini 
bildirib. Baş müfəttiş respublika 
ərazisində akvakulturanın inkişaf 
etdirilməsinin də balıq ehtiyat-
larının qorunması və artırılma-
sında mühüm addım olduğunu 
qeyd edib: “Balıq ehtiyatlarının 
artırılması ilə 12 balıqartırma 
müəssisəsi məşğul olur. Bunlar-
dan dördü nərə, üçü qızılbalıq 
və forel, beşi isə çəkikimi balıq 
körpələrinin artırılması üzrə ixti-
saslaşıb.

“Balıqçılıq haqqında” Qanu-
na əsasən, ölkəmizdə balıq ovu-
nun tənzimlənməsi və brakon-
yerliklə mübarizə vəzifələrinin 
müvafiq icra hakimiyyəti orqanı-
nın səlahiyyətlərini Ekologiya və 
Təbii Sərvətlər Nazirliyi həyata 
keçirir. Respublikada mövcud 
balıqçılıq təsərrüfatı əhəmiyyətli 

su hövzələri nazirliyin Su Höv-
zələrində Bioloji Resursların Ar-
tırılması və Mühafizəsi Departa-
mentinin fəaliyyət obyektləridir. 
Departamentin tərkibinə daxil 
olan Su Hövzələrində Bioresurs-
ların Mühafizəsi Xidməti öz fəa-
liyyətini 4 regional sektor vasitə-
silə həyata keçirir. Bu sektorlar 
Xəzər dənizinin Azərbaycana aid 
sularında və respublikanın daxi-
li su hövzələrində qeyri-qanuni 
balıq ovu və balıq ovu qaydala-
rının pozulması hallarına qarşı 
müvafiq tədbirləri həyata keçi-
rirlər. Cərimə sanksiyalarının 
və cəzaların tətbiqi məqsədilə 
Cinayət və İnzibati Xətalar mə-
cəllələrindən istifadə olunur. Ba-
lıq mühafizə qanunvericiliyinin 
pozulmasına qarşı mübarizədə 
Su Hövzələrində Bioresursların 
Mühafizəsi Xidməti hüquq-mü-
hafizə orqanları və sərhəd qo-
şunları ilə sıx əməkdaşlıq edir”, 
- deyə İ.Yunusov bildirib.

Uzun illərdən bəri Slo-
veniya və Xorvatiya arasın-
da su və quru sərhədlərinin 
bölüşdürülməsinə dair 
hüquqi mübahisə ilə bağlı 
Haaqa Arbitraj Məhkəmə-
si öz qərarını elan edib. 
Məhkəmənin qərarına görə, 
Adriatik dənizinin sahilində 
yerləşən və iki Balkan ölkə-
si arasında mübahisə mən-
bəyi olan Piran buxtasının 
böyük bir hissəsi Sloveni-
yanın tabeliyinə keçməli və 
həmçinin Xorvatiya qonşu 
ölkəyə beynəlxalq sulara 
çıxış üçün su koridoru 
verməlidir.

Sloveniyanın STA agentliyinin yaydığı 
məlumatda hakim Jilber Giyomun yeni də-
niz və quru sərhəd xəttinin keçməli olduğu 
əraziləri bəyan etməsi qeyd olunub. Slove-
niya tərəfi Piran buxtasına tam olaraq iddialı 
olsa da, beynəlxalq sulara çıxış imkanı verən 
əsas hissəsini əldə edib. Xorvatiya tərəfi isə 

iki ölkə sərhədində delimitasiyası nəticəsində 
strateji əhəmiyyət daşıyan Trdinov vrh dağ 
zirvəsi üzərində nəzarəti əldə etməlidir.

1991-ci ildə hər iki dövlət müstəqilliyini 
əldə etdikdən bəri sərhəd xətti ilə bağlı mü-
bahisə nizamlana bilmir. Hətta 2008-ci ildə 
münaqişə öz kulminasiya nöqtəsinə çatıb və 
Sloveniya bir neçə ay Xorvatiyanın Avropa 

İttifaqı üzvlüyünə dair danışıqlara 
blokada tətbiq edib. 2009-cu ildə 
hər iki tərəf mübahisənin bey-
nəlxalq arbitraj məhkəməsi va-
sitəsilə həllinə razılaşsa da, 2015-
ci ildə Xorvatiya qonşu dövlətin 
arbitraj qaydalarını pozmaqda it-
tiham edərək arbitraj prosesində 
iştirak etmədiyini bəyan edib. Bey-
nəlxalq məhkəmənin hazırkı qərarı 
Sloveniya tərəfindən qəbul edilsə 
də, Xorvatiya qərarla tanışlıqdan 
imtina edib. Xorvatiyanın Prezi-
denti Kolinda Qrabar-Kitaroviç, 
Baş naziri Andrey Plenkoviç məh-
kəmənin qərarı elan edilməmişdən 
bir neçə gün əvvəldən vurğulayıb-
lar ki, arbitraj prosesi Xorvatiya 

üçün artıq mövcud deyil.
Xorvatiyanın Baş naziri məhkəmə qəra-

rını şərh edərkən Sloveniyanı birtərəfli qay-
dada addımlar atmaqdan çəkinməyə çağırıb: 
“Xorvatiyanın öz dövlət ərazisi və maraqları-
nı qorumaq üçün imkanları mövcuddur”.

Elgün Niftəli

XƏZƏr DƏnİZİnDƏ 
BAlIq ehtİYAtlArI AZAlIB

qonşU ölkƏYƏ BeYnƏlXAlq SUlArA 
çIXIş üçün SU korİDorU VerMƏlİDİr

BİrlƏşMİş krAllIq BAlIqçIlIğIn 
tƏnZİMlƏnMƏSİ üZrƏ BeYnƏlXAlq 

konVenSİYADAn çIXAcAq
Birləşmiş Krallıq balıqçılığın tənzimlənməsi üzrə 

beynəlxalq konvensiyadan çıxacaq. Bu konvensiya di-
gər ölkələrin vətəndaşlarının Britaniya sularında balıq 
tutmasına icazə verir.

Böyük Britaniyanın ətraf mühit üzrə naziri Maykl 
Qov qeyd edib ki, beləliklə, Birləşmiş Krallıq öz suların-
da nəzarəti bərpa edəcək. Əlli ildən artıqdır ki, ilk dəfə 
olaraq, Birləşmiş Krallıq su hövzələrinə hansı ölkələrin 
vətəndaşlarının girə biləcəyinə qərar verəcək.

Konvensiyadan çıxdıqdan sonra Britaniya balıqçıla-
rı da başqa ölkələrin sularında balıq tutmaq hüquqlarını 
itirəcəklər.

frAnSA PreZİDentİ AtoM SUAltI 
qAYIğInDA DƏnİZİn DİBİnƏ enİB

Fransa Prezidenti Emmanuel Makron nüvə rake-
tinin startını imitasiya edən təlimlərə qatılaraq atom 
sualtı qayığının göyərtəsində bir neçə saatlıq dənizin 
dibinə enib.

BBC.com saytı xəbər verir ki, Fransa Prezidenti “Le 
Terrible” sualtı qayığına helikopter vasitəsi ilə enib və hə-
min fotoşəkli sosial şəbəkələrdə yerləşdirib.

Xatırladaq ki, Böyük Britaniya 2019-cu ildə Avropa 
İttifaqını tərk etdikdən sonra Fransa Aİ-yə üzv 27 ölkə 
arasında nüvə silahına malik yeganə dövlət olacaq.

Təlimlər prezidentin “İle Longue” hərbi dəniz baza-
sına səfər proqramının bir hissəsidir. Fransanın ballistik 
nüvə raketi ilə təchiz olunmuş 4 atom sualtı qayığının ha-
mısı məhz burada yerləşir.

Sualtı qayıqlardan əlavə, Fransanın Hərbi Hava Qüv-
vələri də nüvə silahlarına malikdir. Ümumilikdə ölkənin 
nüvə arsenalı 300 döyüş başlığından ibarətdir.

Ən UZUn DƏnİZ körPüSünün 
tİkİntİSİ BAşA çAtIB

Honkonq, 
Cuhay və Ma-
kaonu birləş-
dirən dünyanın 
ən uzun dəniz 
körpüsünün 
əsas konst-
ruksiyasının 
tikintisi başa 
çatıb.

 Euronews 
telekanalı xəbər verir ki, körpünün tikintisi 7 ilə tamam-
lanıb və artıq 2017-ci ilin sonunda istifadəyə verilməsi 
planlaşdırılır.

Təxminən 7 kilometrlik yeraltı tunellə birlikdə kör-
pünün uzunluğu 55 kilometrdən çoxdur. Onun tikintisin-
də 420 min ton polad işlədilib.



A Z Я R B A Y C A N
X Z R D N Z G M L YЯ Я Я И Я ИЧИ И И

14 iyul 2017-ci il   № 49-52 (9143) 7

YArIZArAfAt,
YArIgerçƏk
Allah da onun-bunun sözünə inanırsa, vay 

mənim halıma.
qarın davaları adətən bütün davalardan 

çox çəkir.
hesabla məndən ən çox soğan iyi gəlməli-

dir. keyfimə o qədər soğan doğrayıblar ki...
hər yaltağın öz dövranı, hər dövranın öz 

yaltağı var.
hətta bir “molodes”ə görə də mənim 

üzümə duranlar olub. 
İki uzunqulağın arpasını bölə bilməyənə 

nə və niyə sübut edim? 
qızıl adam qızıldan qiymətlidir.
Adam var, külək əsən səmtə yıxılandan heç 

yeri ağrımır. 
Yer var atına güvənirlər, yer var itinə.
Allah bizimlə olanda görəsən biz harda 

oluruq?
Düşmən zəif olanda da, savaşa ən güclü 

düşmənlə savaşacağın kimi hazırlaş. 
Bəri başdan etiraf edim ki, qəzetçi oldu-

ğum üçün mənim ipimin üstünə uzağı qəzet 
kağızı yığmaq olar...

fil qulağında yatmaq yaxşı olsaydı, hin-
distanda hamı fil qulağında yatardı.

Ən azı, balta soyuq silah olduğu üçün yıxı-
lana balta vuranlar cəzalandırılmalıdır.

təsəllim bircə budur ki, bəziləri məni keçi 
qiymətinə satandan, ət xeyli bahalaşıb.

çörəyi daşdan çıxanla daşı ətəyindən tök-
məyən adamın ümumi nəyi ola bilər ki?

Daldan atılan daş indi nadir hallarda to-
puğa dəyir.

qocalmışam deyəsən?! özüm öz üzümə 
dururam.

qəribədir, bəziləri əvvəlcə adam axtarır-
lar. tapandan sonra isə ilk növbədə adamlı-
ğını itirirlər.

Uzunqulağı nəyin yanında bağlasan, yenə 
uzunqulaq qalar.

Adamın əli aşağı olanda, ən çox baş xəcalət 
çəkir.

M. qorbaçov sübut etdi ki, arvad  
SSrİ-dən böyük qüvvədir.

Allah insaflıya pul versin, pulluya insaf 
verməsə də olar.

Danışanda dilimi kəsməyə çalışıblar, da-
nışmayanda pulumu.

Xoşbəxtliyimdən məni heç kəs başa düş-
məyir.

Yer üzündə nə qədər qadın varsa, azı o qə-
dər də mələk var.

tanrı kişiləri çox istəməsəydi, qadınları o 
qədər gözəl yaratmazdı.

Ən böyük yalançı özünə yalan danışandır.
şanslı adamın ağlı olmaya bilər, ağıllı ada-

mın isə həmişə şansı olur.
hər kədər ömürdən nə qədərsə kəsir.
həyata əyləncə kimi baxanla həyat özü əy-

lənir.
Yazıya pozu yoxdur deyənlərin heç biri po-

zan satan deyil.
Allah deyəsən qaçandan çox qovana kömək 

edir axı...
kiminsə yerinə göz dikən sonda özünü iti-

rir.
Yerində olmayan adamları heç olmasa 

başqalarına hörmət xatirinə yerində oturt-
maq lazımdır.

nə standart? heyf deyil hərənin öz arşını.
Bəzilərindən çox şey çıxsa da yaxşı adam 

çıxmır.
edə biləcəklərinizi edin. edə bilməyəcəklə-

riniz haqqında heç düşünməyin də.
kapitanın gəmidə nəyi olmasa da, mütləq 

başı olmalıdır.
Dost ən tez dənizdə tanınır.
Allah da, dənizdə ilk növbədə cəsurlara 

kömək edir.
Su nə qədər ucuz olsa da, düşmənin dəyir-

manına tökməzlər.
Mən adam tanıyıram ki, yaxşılığın nə oldu-

ğunu bilmir.
kaş mərdin işi yalnız mərdə, namərdin də 

işi özündən betər namərdə düşsün.
həqiqətdən qorxan daha qorxulu adamdır.
çörək zavodunun direktorundan başqa 

kimsə deyə bilməz ki, mən kiminsə çörəyini 
yeyirəm.

fələk neçəyə kimi saya bilir?
İkiüzlü ölkələr görəndən sonra az qalır 

ikiüzlü adamlara şükür edim.
Mövzu qıtlığıdır? Ancaq yaxşıların arxa-

sınca danışırlar?
şirin şeylər ziyandır. şirin vədlər də?
Bəzi çobanlara baxanda, qurda min şükür.
qabında heç nə olmayandan nə umasan?
Bəzi ölkələrin başında hələ də keçmiş  

SSrİ-nin havası qalıb.
Bircə mən kifayət elədiyim üçün mənimlə 

dost olduğunu düşünənin düşməni olmur?

Rasif  TAHİROV

www.seanews.az

Zənzibar arxipelaqında, 
Pemba adası sahilləri yaxınlığın-
dakı sularda quraşdırılan kiçik ev 
turistlərin sevimli istirahət yerinə 
çevrilib.

 “novate.ru” saytı bildirir ki, bu 
orijinal ev qeyri-standart yanaşma-
ları ilə seçilən İsveçin “Gemberg” 
şirkətinin layihəsi əsasında hazırla-
nıb.

Turistləri əsas cəlb edən evin su-
altı otağıdır. Evin yuxarı hissəsində 
qonaq və vanna otaqları, eləcə də 
mətbəx yerləşdirilib.

Otelin yataq otağı isə “su altın-
da” qalıb. Burada eksklüziv istirahət 
heç də ucuz başa gəlmir. Belə ki, 2 
sutkalıq sualtı istirahət 2000 dolla-
radır.

SU AltInDA İStİrAhƏt

2050-ci ildə dünya 
əhalisinin sayı təxminən 
10 milyard nəfərə çata-
caq, daha 50 il sonra isə 
11 milyardı ötəcək.

 RİA Novosti informasi-
ya agentliyinə istinadla xəbər 
verir ki, bu faktlar BMT-nin 
dərc olunmuş tədqiqatında 
əksini tapıb.

Hazırda planetimizdə 7,4 
milyarda qədər insan yaşayır. 
Məlumatda, həmçinin bildi-
rilir ki, proqnozlara əsasən, 
növbəti 13 ildə dünya əha-
lisi bir milyarddan bir qədər 

çox artaraq, 2030-cu ildə 8,6 
milyard nəfərə çatacaq. Son-
ra 2050-ci ildə 9,8 milyard, 
2100-cü ildə isə 11,2 milyard 
nəfərədək artacaq.

Qeyd olunur ki, Yer 
əhalisi əvvəllər olduğundan 
zəif templə çoxalacaq: on il 
əvvəl əhali artımı 1,24 faiz 
təşkil edirdi, indi isə artım 
1,10 faizdir. 2050-ci ilədək 
əsas artım Hindistan, Ni-
geriya, Konqo, Pakistan, 
Efiopiya, Tanzaniya, ABŞ, 
Uqanda və İndoneziyada 
gözlənilir.

4 iyul - Beynəlxalq 
Əsir Delfinlər Günü idi. 
Bu gün 2009-cu il iyulun 
4-də Avropa Heyvan Rifa-
hı Qrupu İttifaqı tərəfin-
dən keçirilən kampaniya 
çərçivəsində qeyd edilməyə 
başlanılıb.

Avropa İttifaqı ərazisində 
33 delfinariya var və burada 
6 müxtəlif növdən 290 dəniz 
məməlisi saxlanılır. Sayına 
görə ən çox delfinariya İspa-
niyadadır (11).

Delfinlərin dünyada 40-
dan çox növü var. Cəld və 
sürətlə üzən delfinlər inkişaf 
etmiş səs siqnalizasiyasına 
və bu siqnalları qəbuletmə 

sistemlərinə malikdir. Alim-
lər müəyyən ediblər ki, del-
finlərin bir-biri ilə ünsiyyət 
qurması üçün 14 minə qədər 
səs siqnalından ibarət “lü-
ğət ehtiyatları” var. Onların 
səmtbilmə qabiliyyətləri çox 
yaxşı inkişaf edib. Belə ki, 
delfinlər şaqqıltılı səslər və 
ya ucadan qırıq-qırıq fit sə-
sinə oxşar ultrasəslər buraxır 
və balıqlara toxunub qayıdan 
həmin səsləri tutmaqla ov-
larını tapırlar. Delfinlər gec 
böyüyür və 20-30 ilə qədər 
yaşayırlar.

Həmin dəniz canlıları 
dünya faunasının “ən zəka-
lı”ları sırasındadırlar.

DünYA ƏhAlİSİ ƏVVƏllƏr 
olDUğUnDAn ZƏİf 

teMPlƏ çoXAlAcAq

DünYA fAUnASInIn 
“Ən ZƏkAlI”lArI

Yuxu gün ərzin-
dəki bütün fəaliyyətin 
təməli hesab olunur.  
Narahatlıq və gərgin-
liyin səbəbini çox vaxt 
yuxu saatının azlığı ilə 
əlaqələndirirlər.

Alimlərin apardığı yeni 
araşdırma nəticəsində mə-
lum olub ki, gün ərzində 7 
saat 6 dəqiqə yatmaq xoşbəxt 
olmağın əsas şərtlərindən bi-
ridir. Onların apardığı təcrü-
bədə minlərlə könüllü iştirak 
edib. Təcrübə nəticəsində 
müəyyən olunub ki, qismən 
xoşbəxt olanlar isə 6 saat 
54 dəqiqə yatırlar. Aparılan 
araşdırmalara görə, 6 saat 48 

dəqiqədən az yuxu yatmaq 
narazılığın artması deməkdir. 
Həmin yuxu rejiminə malik 
olanlar münasibətlərindən 
narazı və daima narahatdırlar.

Mütəxəssislər müəyyən 
ediblər ki, yuxu saatı azal-
dıqca xoşbəxtliyin səviyyəsi 
də aşağı düşür. Dərin yuxu-
ya getməyin sadə yolları da 
müəyyən edilib. Təcrübə iş-
tirakçısı olan könüllülərdən 
yatmazdan əvvəl duş qəbul 
edən və meditasiyaya dalan-
ların yuxusunun daha key-
fiyyətli olduğu aşkarlanıb. 
Video oyunlar oynamağa üs-
tünlük verilməsi isə yuxusuz-
luq yaradır.

YUXU SAAtI AZAlDIqcA 
XoşBƏXtlİYİn SƏVİYYƏSİ 

DƏ AşAğI Düşür

Dəri altındakı durğun qanın və 
toxumalar arasında toplanıb qalmış 
maddələrin sorma üsulu ilə xaric 
olunması rahat qan dövranının bər-
pa edilməsi həcəmət adlanır. Bəzən 
hicama da adlandırılan bu üsul el 
arasında “qan almaq” kimi başa 
düşülür. Həmin prosedur immun 
sisteminin işini əngəlləyən zəhərli və 
keyfiyyətini itirmiş qanın orqanizm-
dən çıxarılması məqsədilə aparılır.

Bol günəş işığı və radiasiya ak-
tivliyi qanın qatılığını çoxaldır, dəri 
xərçəngi riskini artırır. Qanalma 
proseduru ağrısız, yataq vəziyyə-
ti almadan və vaxt itirmədən tətbiq 
edilir və prosedur nəticəsində ağır 
metallar, toksinlər, sərbəst radikal-

lar, istifadə olunan dərmanlardan 
qalan mübadilə məhsulları, süni 
rəngləyici kimyəvi maddələr, məh-
sulların vaxtını uzatmaq üçün istifa-
də edilən stablizatorlar orqanizmdən 
xaric olur. Vaxtilə ən çox istifadə 
edilən müalicə növü olan qanalma-
nın çoxlu faydaları var. Orqanizmdə 
qan durğunluğuna səbəb olan çirk-
lənmiş qanın yerinə yeni, oksigenlə 
zəngin, təmiz və duru qan gəlməsi 
həmin nahiyələrin özünü bərpa et-
məsini gücləndirir. Dəri gözəlləşir 
və qan təzyiqini tam normada saxla-
yır. Heç vaxt infarkt və insult keçir-
mək təhlükəsi yaranmır.

Qanalma proseduru bir neçə na-
hiyədən aparılır. Qan almaq üçün 

ən çox istifadə olunan nahiyə baş, 
kürəklərarası, boyun və ürəyin arxa-
sıdır. Başın arxası beynin həyati 
vacib mərkəzlərinə yaxın olduğuna 
görə ən yaxşı yer hesab olunur. Bel 
ətrafı, büzdüm nahiyəsi, baldırların 
arxası, alın ətrafı, dizlər və topuq 
üstü sahələrdən də qan alınır. Qa-
nalma prosedurundan sonra görmə 
qabiliyyəti yaxşılaşır, yaddaş güc-
lənir, beyində endofrin və serotonin 
hormonunun ifrazı çoxalır, hipofiz 
vəzinin fəaliyyəti və aktivliyi artır. 
Ödemlər, miqren və qulaqda küy, 
oynaq və revmatizm xəstəliklərində 
də qanalma çox faydalıdır. Prosedu-
run yaz və payız fəsillərində aparıl-
ması daha yaxşı təsir göstərir.

qAnAlMA

Qan qrupuna əsasən, 
xasiyyət və fərdi keyfiy-
yətləri öyrənmək müm-
kündür. Yaponiyada 
qan qruplarına xüsusilə 
böyük əhəmiyyət verilir.

Gündoğar ölkədə ev-
lənərkən, idman komandası 
formalaşdırarkən hansı qan 
qrupuna çox ciddi fikir ve-
rirlər. Hətta bəzən mağaza 
vitrinlərində də məhsulları 
qan qruplarına görə düzür-
lər.

Yaponların fikrincə, birinci qan 
qrupunun daşıyıcıları daha çox am-
bisiyalı, liderliyə can atan və nik-

bin olurlar. Hətta onlarda eqoistlik 
keyfiyyətinin varlığı da mümkün-
dür. İkinci qan qrupuna aid olanlar 
səliqə-sahmanı və qayda-qanunu 
sevirlər. Onlar tərs və müəmmalı 

xarakterə malik olurlar. 
Üçüncü qan qrupunun 
daşıyıcıları isə yaradıcı 
təbiətə malikdirlər. Onlar 
ictimai rəyə əhəmiyyət 
vermir, öz azadlıq və ra-
hatlıqlarını hər şeydən 
üstün tutur və bəzən həd-
dən artıq emosionallıq 
nümayiş etdirirlər. Da-
marlarında dördüncü qan 
qrupu axanlar isə daha 
çox təşkilatçı və diplomat 

olurlar, bəzi hallarda ideya uğrunda 
heç nəyi, hətta canlarını da əsirgə-
mirlər. Lakin təəssüf ki, qərar qəbul 
etməkdə çətinlik çəkirlər.

qAn qrUPUnUZ DeYİr kİ…

Yay tətili günlərində 
uşaqların və yeniyetmələrin 
zərərli vərdişlərdən uzaqlaş-
dırılması, istirahət müddətin-
də onların bilik səviyyələrinin 
artırılmasına kömək göstə-
rilməsi məqsədilə Nəsimi 
Rayon İcra Hakimiyyətinin 
(RİH) orta məktəb şagirdləri 
üçün keçirdiyi silsilə tədbirlər 
davam edir.

Uşaqlar və yeniyetmələr üçün 
Xəzər dənizində gəzinti təşkil olu-
nub. Təhsildə və idmanda fərqlənən, 
şəhid və veteran ailələrindən, həmçi-
nin aztəminatlı ailələrdən olan ümu-
milikdə 120 məktəbli “Azərbaycan 
Xəzər Dəniz Gəmiçiliyi” QSC-nin 
yeni, müasir “Xudafərin” gəmisi ilə 
dəniz səyahətinə çıxıb.

RİH-in başçısının birinci müa-
vini Gülarə Verdiyeva uşaqlarla 
səmimi söhbət edərək dövlətimiz 
tərəfindən onların təhsili, sağlamlı-

ğı və istirahərlərinin səmərəli təşkili 
istiqamətində görülən işləri xüsusi 
vurğulayıb. O, həmçinin Prezident 
İlham Əliyevin və Azərbaycan Res-
publikasının Birinci vitse-prezidenti 
Mehriban xanım Əliyevanın gələcə-
yimiz olan uşaqlara diqqət və qayğı-
sından danışıb.

Bakı buxtasından paytaxtımızı 
seyr edən uşaqlar, həm də məharət-
lərini göstərərək şeir və mahnılarla 
həmyaşıdları qarşısında çıxış edib-
lər.

UşAqlAr üçün XƏZƏr DƏnİZİnDƏ gƏZİntİ tƏşkİl olUnUB

Bakıda atıcılıq üzrə Avropa 
çempionatına qatılacaq ölkələrin 
və snayperlərin sayı açıqlanıb.

Azərbaycan Atıcılıq Federasiya-
sından  bildirilib ki, çempionatda 43 
ölkənin yığması 25, 50 və 300 metr 
məsafələrdən hədəfi nişan almada, 
həmçinin stendin bütün növləri üzrə 
yarışlarda gücünü sınayacaq.

Turnirdə 932 snayper dəqiqliyi-
ni yoxlayacaq və yeniyetmə idman-
çılar Olimpiya Festivalına lisenziya 
üçün mübarizə aparacaqlar.

Qeyd edək ki, çempionat iyulun 
21-dən avqustun 4-dək Bakı Atıcılıq 
Mərkəzində keçiriləcək.

Qazaxıstanın paytaxtı Astanada 
karatenin kyokşin növü üzrə sayca 
altıncı dünya çempionatı keçirilib.

Ölkəmiz mundialda dörd idmançı 
ilə təmsil olunub.

Turnirdə 75 kiloqram çəki dərəcə-
sində mübarizə aparan Səlahət Həsənov 
dörd rəqibini məğlub edərək finala yük-
səlib. Qızıl medal uğrunda görüşdə ka-
rateçimiz rusiyalı Maksim Smolyakova qalib gələrək fəxri 
kürsünün ən yüksək pilləsinə qalxıb.

Bakı İdman Sarayında 
Azərbaycanda Türkdilli Döv-
lətlərin Əməkdaşlıq Şurasına 
(Türk Şurası) üzv dövlətlərin 
idmançıları arasında beynəlxalq 
kikboksinq turniri keçirilib.

Azərbaycan Kikboksinq Fede-
rasiyasının və Türk Şurasına üzv 
dövlətlərin Gənclər və İdman nazir-
liklərinin təşkilatçılığı ilə keçirilən 
yarışın məqsədi Şuraya üzv dövlət-
lərin peşəkar idmançıları arasında 
kikboksinq döyüş növünün inkişaf 
etdirilməsi, peşəkar kikboksçular 
arasında dostluq münasibətlərinin 
möhkəmləndirilməsi, onların idman 
ustalığının artırılmasıdır.

Yarışda Azərbaycanın gənclər 
və idman nazirinin müavini İsmayıl 
İsmayılov ölkəmizdə ilk dəfə keçi-
rilən beynəlxalq kikboksinq turniri-
nin iştirakçılarını salamlayıb. Qeyd 
edib ki, kikboksinq idman növü 
ölkəmizdə populyar idman növlərin-
dən biridir və ona gənclərin marağı 
artmaqdadır. Ən ucqar bölgələrimiz-
də belə olimpiya komplekslərinin 
olması idmanın müxtəlif növlərində 
kütləviliyin artmasında və inkişa-
fında böyük əhəmiyyət kəsb edir. 
Ulu öndər Heydər Əliyevin idmana 
göstərdiyi diqqət və qayğı hazırda 
Prezident İlham Əliyev tərəfindən 
davam etdirilir. Hər il ölkəmizdə 50-
dən çox mötəbər beynəlxalq idman 
yarışı keçirilir. Bu yarışların keçi-
rilməsi beynəlxalq federasiyalarının 
ölkəmizə göstərdiyi etimad sayəsin-
də mümkün olur. Bakıda beynəlxalq 
yarışın keçirilməsi türkdilli dövlətlə-

rin idmançılarının bir araya gəlmə-
sində və kikboksinq idman növünün 
inkişafında böyük əhəmiyyət kəsb 
edir.

Türk Şurasına üzv dövlətlərin 
birinci beynəlxalq yarışının Azər-
baycanda keçirilməsinin sevindirici 
və qürurverici olduğunu bildirən 
Azərbaycan Kikboksinq Federasi-
yasının prezidenti, Milli Məclisin 
deputatı Adil Əliyev qeyd edib ki, 
turnir Şuraya üzv 4 dövlətin İdman 
və Gənclər nazirliklərinin imzala-
dığı memoranduma əsasən təşkil 
edilir. Yarışın yüksək səviyyədə 
keçirilməsi üçün bütün lazımi işlər 

görülüb. Ümidvaram ki, belə yarış-
lar gələcəkdə də davam edəcək və 
yarışlara yalnız dörd türkdilli dövlət 
deyil, digər ölkələrin idmançıları da 
qatılacaqlar.

Adil Əliyev deyib: “Regionun 
lider dövlətinə, bir çox nüfuzlu bey-
nəlxalq tədbirlərin məkanına çev-
rilən Azərbaycan dünyada idman 
ölkəsi kimi tanınır. Ölkəmizdə idma-
na, idmançılara dövlət səviyyəsində 
qayğı göstərilir. Bu gün Azərbay-
canda idman sahəsində infrastruktur 
yüksək səviyyədə təmin olunub. Ona 
görə bu gün Azərbaycanda çoxlu 
sayda beynəlxalq yarışlar keçirilir. 

Federasiyamız kikboksinq idman 
növünün kütləviliyini təmin etməyə 
çalışır. Çünki bugünkü idmançılar 
ordumuzun sabahkı əsgərləridir. 
Güclü idmançıların yetişməsi ordu-
muzun və dövlətimizin güclü olması 
deməkdir”.

Sonra kikboksinqin inkişafında-
kı xidmətlərinə görə federasiyanın 
bir sıra əməkdaşlarına idman ustası 
vəsiqələri, fəxri fərman və diplomlar 
təqdim olunub.

Türk Şurasının ümumi bayrağı 
rinqə gətirilib. Azərbaycanın Dövlət 
himni səsləndirildikdən sonra final 
yarışlarına start verilib.

Azərbaycan, Türkiyə, Qazaxıs-
tan, Qırğızıstan kikboksçularının 
iştirak etdiyi turnirdə idmançılar 7 
çəki dərəcəsi üzrə Dünya Kikbok-
sinq Təşkilatları Assosiasiyası-WA-
KO-PRO versiyası üzrə K-1 üslu-
bunda döyüşüblər.

Turnirdə hər ölkədən yeddi id-
mançı olmaqla, 51, 60, 63, 67, 71, 81 
kiloqram və 91 kiloqramdan yuxarı 
çəki dərəcələrində yüksək ustalığa 
malik peşəkar kikboksçular müba-
rizə aparıblar.

Azərbaycan yığma komandası-
nın heyətində yarışların finalına yük-
sələn altı idmançımız - Anar Məm-
mədov (51 kq), Zöhrab Əzimov (60 
kq), Turan Qafarov (63,5 kq), Ruslan 
Musayev (67 kq), Ramal Aslanov 
(71 kq), Ehtiram Rzayev (81 kq) öz 
çəki dərəcələrində beynəlxalq turni-
rin qalib olublar. Komanda hesabın-
da millimiz birinci yerdə qərarlaşıb.

Yarışın qalibləri diplom, kubok 
və medallarla təltif olunublar.

Antalyada əlbəyaxa döyüş 
növləri üzrə növbəti dünya çem-
pionatı keçirilib.

Dünya və Avropa çempionu Vüqar 
Əzimov Azərbaycan yığma komandası-
nın heyətində bu çempionatda da uğurla 
çıxış edib.

Otuz beş ölkənin idmançılarının 
qatıldığı mundialda 90 kiloqramdan 
yuxarı çəki dərəcəsində çıxış edən 
Azərbaycan idmançısı Vüqar Əzimov 

peşəkarlar arasında K-1 versiyası üzrə 
qızıl medal qazanıb. Təmsilçimiz İran 
və Marokko rəqibləri üzərində inam-
lı qələbə qazanaraq fəxri kürsünün ən 
yüksək pilləsinə qalxıb.

Bu qələbə sayəsində Vüqar Əzi-
mov dünya çempionu titulunu qoruya 
bilib. Bu il onu daha iki sınaq gözləyir. 
O, sentyabrda Gürcüstanda Zaqafqazi-
ya çempionatında və oktyabrda İspani-
yada keçiriləcək dünya birinciliyində 
mübarizə aparacaq.

“Qəbələ” idman klu-
bunun boksçusu Zamiq 
Atakişiyev peşəkar rinqdə 
növbəti döyüşünü keçirib.

31 yaşlı idmançımızın 
peşəkarlar arasındakı 4-cü sı-
nağı Rusiyanın Maqnitoqorsk 
şəhərində baş tutub. O, İvan 
Romazan adına İdman sara-
yında təşkil olunan boks gecə-
sində qüvvəsini sınayıb. Ağır 
çəki kateqoriyasında çıxış 
edən Z.Atakişiyev reytinq 
döyüşündə Latviya təmsilçisi 
Edqars Kalnars ilə qarşıla-
şıb. Boksçumuz emosional 
və baxımlı alınan döyüşün 

ilk saniyələrindən üstünlüyü 
ələ alıb. Artıq 1-ci raundda 
onun zərbəsindən sonra rəqib 
rinqə yıxılsa da, özündə güc 
taparaq ayağa qalxıb. Lakin 
Zamiqin güclü zərbələri latvi-
yalı idmançının döyüşü başa 
çatdırmasına imkan verməyib. 
İkinci raundda təmsilçimiz 
texniki nokautla qələbə qaza-
nıb. Beləliklə, 6 raund davam 
etməli olan görüş 2-ci hissədə 
başa çatıb.

Xatırladaq ki, bunadək 
peşəkar rinqdə 3 döyüş ke-
çirən Z.Atakişiyev bütün gö-
rüşlərdə qələbə qazanıb.

25 iyun – “Dənizçi Günü” ilə bağlı 
“Azərbaycan Xəzər Dəniz Gəmiçiliyi” 
QSC-nin rəsmi mətbu orqanı “Dəniz” qəze-
tinin keçirdiyi  foto müsabiqənin qalibləri 
mükafatlandırılıb.  

Foto müsabiqəyə AXDG-nin bütün 
strukturlarından onlarla şəkil göndərilib.  Xü-

susi komissiyanın qərarı ilə qaydalara uyğun 
fotolar iştirakçı hüququ qazanıb.  Ən yaxşı 
beş fotonun müəllifləri – Heybət Məmmədov 
(kapitanın 2-ci köməkçisi), Ruslan Abbasov 
(kapitanın baş köməkçisi), Əlimərdan Quli-
yev ( ADDA-nın prorektoru), Namiq Quliyev 
( kapitanın 3-cü köməkçisi) və Vüsal Hüseyn 
( XDND, İqtisadi təhlil və proqnozlaşdırma 
qrupunun rəhbəri)  qalib adını qazanıblar.

Xüsusi hədiyyə və mükafatları qaliblərə 
“Dəniz” qəzetinin baş redaktoru Rasif Tahi-
rov təqdim edib və onlara daha böyük uğurlar 
arzulayıb.

Xatırladaq ki, müsabiqənin keçirilməsin-
də əsas məqsəd dənizçilərin əlavə bacarıqla-
rını üzə çıxarmaq və yaradıcılığa olan maraq-
larını inkişaf etdirməkdir.

Rusiya Federasiyası 
Dağıstan Respublikasının 
Kaspiysk şəhərində beşqat 
dünya çempionu Əli 
Əliyevin xatirəsinə həsr 
olunmuş sərbəst güləş 
üzrə 48-ci beynəlxalq 
turnir keçirilib.

Azərbaycan Güləş Fede-
rasiyasından  verilən xəbərə 
görə, turnirdə iştirak edən sər-
bəst güləş yığmamızın üzvləri 
2 qızıl, 2 gümüş və 4 bürünc 
medal qazanıblar.

Keçirdikləri bütün gö-
rüşləri qələbə ilə başa vuran 

Mahir Əmiraslanov (57 kq) 
və Aslanbek Alborov (97 kq) 
fəxri kürsünün ən yüksək pil-
ləsində qərarlaşıb və turnirin 
qızıl medalını qazanıblar.

Yalnız final görüşündə 
uduzan Ağahüseyn Mustafa-
yev (65 kq) və Aleksandr Qos-
tiyev (86 kq) gümüş medalla 
kifayətləniblər.

Bürünc medalları isə yığ-
mamıza Georgi Edişeraşvili, 
Pərviz İbrahimov (hər ikisi 57 
kq), Qalib Əliyev (61 kq) və 
Məhəmməd Müslümov (65 
kq) qazandırıblar.

Litvanın Kaunas şəhə-
rində yeniyetmələr arasın-
da Avropa çempionatında 
ölkəmizin gənc cüdoçuları 
uğurla yarışıblar.

Çempionatda qalib adı 
uğrunda 42 ölkədən 430 ye-
niyetmə cüdoçu mübarizə 
aparıb. Ölkəmizi həmin 
birincilikdə 16 idmançı - 
oğlanlar arasında 10, qızlar 
arasında 6 cüdoçu təmsil 
edib. Azərbaycan idman-
çıları yarışda uğurla çıxış 
edərək 1 qızıl, 3 gümüş və 
1 bürünc medal qazanıblar.

Vüsalə Kərimova 40 
kiloqram çəki dərəcəsin-
də bütün rəqiblərinə qalib 
gələrək finalda ukraynalı 

Anastasiya Balabanı məğ-
lub edib və fəxri kürsünün 
ən yüksək pilləsinə yüksə-
lib. Oğlanların yarışında 55 
kiloqram çəki dərəcəsində 
Ayxan Tanrıverdiyev, 60 
kiloqram çəki dərəcəsində 
Vüsal İbrahimoiv, 66 kiloq-
ram çəki dərəcəsində Kn-
yaz Mahmudlu yalnızı final 
görüşündə uduzaraq gümüş 
medala sahib olublar. Həm-
yerlimiz Davud Abbaslı isə 
60 kiloqram çəki dərəcə-
sində bürünc medala layiq 
görülüb.

Onu da qeyd edək ki, 
qalib idmançılardan 3-ü 
"Jido Club-2012"-ni təmsil 
edir.

ADDA tƏkrAr Alİ tƏhSİl AlMAq üçün 
SƏnƏD qƏBUlU elAn eDİr

Azərbaycan Dövlət Dəniz 
Akademiyası 2017/2018-ci 
tədris ilində ödənişli əsaslarla 
təkrar ali təhsil almaq üçün 
sənəd qəbulu elan edir. 

Sənəd qəbulu aşağıdakı ixtisaslar 
üzrə aparılacaq: 

• 050620 – Dəniz naviqasiyası mühəndisliyi
• 050619 – gəmi energetik qurğularının istismarı mühəndisliyi
• 050626 – elektrik mühəndisliyi
• 050618 – gəmiqayırma və gəmi təmiri mühəndisliyi

Təkrar ali təhsilə müraciət Akademiyanın əsas binasında həyata keçirilir. Qeyd olunan 
ixtisaslara qəbul olmaq istəyənlər tələb olunan aşağıdakı sənədləri rəsmi və ya elektron 
qaydada təqdim edə bilərlər. 

- Rektorun adına ərizə;
- Ali təhsil haqqında sənədin (diplomun) notarial qaydada təsdiqlənmiş surəti (diplo-

ma əlavə ilə birlikdə);
- İş yerindən arayış (işlədiyi halda);
- 3x4 sm ölçüdə 6 ədəd fotoşəkil;
- Şəxsiyyət vəsiqəsinin surəti.

Qeyd edək ki, 1993-cü ildən sonra xarici ölkələrdə ali təhsil almış şəxslər yalnız dip-
lomları mövcud qaydada Azərbaycan Respublikası Təhsil Nazirliyi tərəfindən tanındıq-
dan sonra Akademiyada təkrar ali təhsil ala bilərlər. 

Dövlət və özəl ali təhsil müəssisələrinin məzunları Nazirlər Kabinetinin 2010-cu il 6 
sentyabr tarixli 163 nömrəli qərarı ilə təsdiq edilmiş “Əlavə təhsilin məzmunu, təşkili və 
əlavə  təhsilin hər hansı istiqaməti üzrə təhsil almış şəxslərə müvafiq sənədin verilməsi 
Qaydası”na uyğun olaraq ilkin baza təhsili proqramları ilə yenidən əldə ediləcək ixtisasın 
baza təhsili proqramı arasındakı fərqin bir ilinə hesablanmış saatdan çox olması şərtilə 
təkrar ali təhsil ala bilərlər.

Sənədlərin qəbulu 2017-ci il iyulun 5-dən avqustun 1-dək aparılacaq. 

